СТЕНОГРАФСКИ БЕЛЕШКИ
oд Четвртото продолжение од Сто и седумнаесеттата седница на Собранието на Република Македонија, одржана на 
7 септември 2010 година
Седницата се одржа во Собранинето на Република Македонија, сала 1, со почеток во 11,55 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Продолжуваме со работа по 117-та седница на Собранието на Република Македонија.

Пратениците Арбен Џафери, Мендух Тачи, Имер Алиу, Садие Илјази, Мерил Узеири Ферати, Борис Стојменов, Александар Николоски, Фијат Цаноски, Имер Селмани, Сулејман Рушити, Бесим Догани, Оливер Алексовски, Али Ахмети, Теута Арифи, Фазли Велиу,  Роза Топузова Каревска, Кенан Хасипи, Тито Петковски, Даут Реџепи, Иван Стоиљковиќ ме известија дека се спречени да присуствуваат на седницата.
Ве молам, колеги пратеници преминуваме на гласање. 

Дваесет и осма точка – Предлог на завршна сметка на буџетот на Република Македонија за 2009 година – второ читање.
Општиот претрес на Предлогот на завршната сметка е завршен.

Комисијата за финансирање и буџет,  како матично работно тело, не поднесе дополнет предлог на завршна сметка, бидејќи на нејзината седница не беа усвоени амандмани што е услов за изготвување на дополнет предлог на завршна сметка.
Со оглед на тоа што не е поднесен дополнет предлог на завршна сметка на кој може да се поднесуваат амандмани на седницата на Собранието, преминуваме  на одлучување по Предлогот на завршната сметка во целина.

Предлогот на завршната сметка на Буџетот на Република Македонија во целина го ставам на гласање.

Ве повикувам да гласаме. Благодарам.

Вкупно гласаа 80 пратеници. Од нив за Предлогот на завршната сметка гласаа 63 пратеници, воздржани нема, против 17 пратеници.

Констатирам дека Собранието ја донесе Завршната сметка на Буџетот на Република Македонија за 2009 година.

Минуваме на 26 точка – Предлог на закон за изменување и дополнување на Законот за техничката инспекција по скратена постапка – второ и трето читање

Извештаите на Комисијата за економски прашања, како матично работно тело и Законодавно-правната комисија ви се доставени односно поделени.

Комисија за економски прашања, како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 
Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.
Бидејќи нема пријавено за збор, констатирам дека претресот по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани  на седницата на Собранието, преминуваме на одлучување по Предлогот на законот во целина.
Предлогот на законот во целина го ставам на гласање.

Ве повикувам да гласаме.

Вкупно гласаа 75 пратеници. Од нив за Предлогот на законот гласаа 62 пратеници, воздржани нема, 13 пратеници против.

Констатирам дека Собранието го донесе Законот за изменување и дополнување Законот за техничката инспекција.
Минуваме на 27 точка – Предлог на закон за изменување и дополнување на Законот за енергетика по скратена постапка – второ и трето читање

Извештаите на Комисијата за економски прашања, како матично работно тело и Законодавно-правната комисија ви се доставени односно поделени.

Комисија за економски прашања, како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор господинот Јани Макрадули, повелете.

Јани Макрадули: Благодарам претседателе, почитуван министре,
Најпрво да ви честитам за изјавата што ја дадовте во Фајненшл тајмс.  Навистина реална и одмерена изјава и тоа е нешто што и треба на Република Македонија, некој кој од власта ќе го дигне гласот против налудничавата политика во финансиите и трошење на буџетските пари. 

Без разлика на се СДСМ нема да го подржи овој закон и јас ќе образложам тоа. 
Имено, Република Македонија е единствената земја против која се води постапка пред Секретаријатот на Енергетската заедница заради неусогласено домашно законодавство со европското законодавство.  И, наместо пратениците од ВМРО ДПМНЕ да ги кодошат пратениците од СДСМ во Европската унија и во Делегацијата во Скопје со лаги и невистини, можат да ја потсетат Владата дека Република Македонија во 2009 година требаше да донесе закон за енергетика усогласен со европските директиви. 
Помина 2009 година, со даде нов рок Република Македонија, си ја даде 2010, јуни. Помина и јуни 2010 година, ама Македонија, Владата на Никола Груевски  сеуште не носи закон за енергетика затоа што треба да му овозможи на ЕЛЕМ да прави пари за партиски цели и тие партиски цели се наменети за ВМРО ДПМНЕ. Не постои човек во Европската комисија во Директоријатот кој  се грижи за оваа проблематика или во  Енергетската заедница кои што не се вчудоневидени што се случува во Република Македонија. 
Доаѓа Предлог на закон за енергатика  што нема врска со европските директиви како и обично наменски, за одреден објект и замислете сега ќе имаме објект кој што.. може претседателе, воодушевувањето од носењето на Деловникот...

Трајко Вељаноски: Сите го гласаа.

Јани Макрадули:Не сите, веројатно не видовте, не го гласаа сите.
Трајко Вељаноски: Повелете. 
Колеги пратеници навистина да го сослушаме колегата.

Јани Макрадули: Пред 5 минути координаторот на ВМРО ДПМНЕ имаше полна уста со Европската унија, а ние година и пол дена сме на столбот на срамот во Европската унија затоа што имаме неевропски закон за енергетика. Македонија е претседавач со енергетската заедница, се организира собир на сите премиери од таа заедница, а не се кани премиерот Груевски. Која е таа порака, што плус треба да прати Европа кон нас за да конечно ја свртиме работата во правец, во оној што на Македонија и треба, а тоа закон за енергетика кој што не понуди фер компетиција во Република Македонија, во кој што ќе го укине монополот на ЕЛЕМ и ќе го запре безмилосното трошење   на парите на граѓаните за партиски потреби. Вчера и завчера претседателот Иванов беше на конференција за енергетика во која што се кажа, дека Македонија и регионов се во енергетска криза. дека нема ниеден објект што е тргнат во Република Македонија во последните 4 години. Тоа е ситуацијата во Македонија. ситуацијата во Македонија е уште пострашна. Имаме директор на Агенција за енергетика кој што безмилосно ги троши средствата што го добива од граѓаните, а гледаме дека се полакомил за 1,7 милиона евра од австрискиот гранд. И сега Македонија повторно е на столбот на срамот кај европските пријатели и партнери кои даваат на Македонија пари и помош заради самоволие на лицата кои што се директно назначени од Чинговски заради своите релации со директорот Гечевски, кој министерот верувам нема никакво влијание во изборот на овој човек. И во такви едни услови добивме Закон за енергетика, наменски и ќе бидеме единствена земја во која што компанија која што за пробната работа ќе си добива пари. Добива времена лиценца за пробниот период, за тој пробен период ќе добива надоканда. А која е  сигурноста што ни ја нуди Законот? Сигурноста, потпис на нотар. Доаѓа странски инвеститор кај нотар и вика, машините што се инсталирани во објектот се добри. Кој е тој нотар што ќе ја гарантира таа сигурност. Не дај Боже да се случи некоја хаварија, нотарот ли ќе го бркаме. Мислам дека наменското носење на  закони само ја девалвира Република Македонија од аспект на демократија.
Ние можеме да зборуваме со полна уста за Европа, ама тоа се прави со дела. Тоа е носење на закони усогласенои со Европската унија.
И никој не поставува прашање зошто доцниме со тој закон туку единствено пратениците на ВМРО ДПМНЕ ќе ги кодошат своите колеги во Европската унија зошто сакале да има демоктратски дијалог овде во Собранието, зошто сакаат да воспостават стандарди што постојат во Европа? Затоа што СДСМ сака Македонија да ја види во Европа, ама по сите нишани. И нема таква ситуација каква што имаме во Македонија 4 години да нема ни една инвестиција во енергетскиот сектор, а Македонија само да увезува струја и да имаме ист производител, компанија што е и производител и увозник на електрична енергија. Да имаме ситуација што и на Конференцијата на која што присустуваше, ја отвори и беше покровител претседателот Иванов се зборува дека никој не знае кога ќе потечат првите киловат часови електрична енергија од објектите што само се ветуваат, а никако да почнат.
Да биде трагедијата поголема, во 2009 година Владата даваше стимулации за обвновливите извори, што со одлука на Влада се укина. Порано се помагаше на оние кои ќе вложат во соларна  енергија, за жал тоа повеќе го нема.

Затоа, Предлогот на закон што за ваква времена лиценца Европа познава едно решение во Романија, не познава друго решение, ние ќе имаме наместо европски закон, наменски закон. Само за еден објект носиме закон. Никој не поставува прашање зошто, кој го доведе премиерот Груевски во заблуда да отвара објект што нема градежна дозвола. Никој не го поставува тоа прашање. Никој не го поставува прашањето кој е тој нотар кој ќе гарантира дека опремата што е инсталирана е во ред, дека процесот на инсталација бил во ред и дека машините работат во ред. Кое е тоа решение? Нотарот ли, потоа, ќе биде одговорен? 

Сведоци сме дека деновиве ВМРО ДПМНЕ ја избриша, во една друга област, во градежништовото, одредбата било кој странски инвститор кој ќе сака да проектира, гради, одржува и мониторира и врши надзор на објект да не мора да формира правен субјект во Македонија. ќе ни се случи да доаѓаат луѓе и потоа да си одат, а одговорноста да ја бараме на друго место.

И сега, за еден високоризичен, високотехнолошки развоен објект, гаранција за опремата ќе биде еден нотарски акт, една црвено бела панделка што се става со печат!? Мислам дека оваа наменска импровизација не и треба на Македонија во овој момент. На Македонија и треба закон за енергатика усогласен со европските директиви и Македонија да не биде единствената земја во регионот против која се води постапка пред Секретаријатот на Енергетската заедница за постоење на неевропски закон. Благодарам.
Трајко Вељаноски: Благодарам.

Министерот за економија има реплика. 
Фатмир Бесими: Благодарам почитуван претседателе.

Благодарам на почитуваниот пратеник Макрадули.

Во однос на два акспекта ќе се обратам, првото е во однос на Законот за енергетика, кој е најавен и се работи и второ е во однос на сигурноста однос на надзорот за ставање во употреба на енергетски објекти.

Значи, Законот за енергетика, во драфт форма односно финал форма како што е најавено веќе се работи. Првата најава беше дека во јуни тоа ќе биде, имало неколку пати консултации со сите институции и компании од областа на  енергетиката како и од регулаторот бил вклучен во ова, а цело време биле информирани Канцаларијата на Европска комисија  како и Енергетската заедница.

Значи, тој процес тече и во текот на овој месец ќе има и една јавна расправа за текстот што е подготвен, значи е во финална форма на една драфт верзија која треба да влезе во владина процедура и собраниска процедура. 

Во однос на надзорот, тоа што беше спомнато, денес не случајно се два закона, Законот за технички инспекторат каде што делот на регулирање на областа на контрола и надзорот се либерализира односно се дава можност покрај домашни правни субјекти тоа да се правни субјекти од земји на Европската унија. 

Нотарскиот акт е само за потврда на изјава на тој што го инсталира, инвеститорот, како и тој што ја инсталира опремата, а исто така треба да има и овластен правен субјект било тоа од Македонија или странски правен субјект од таа област што врши надзор, од земјите од Европската унија кој претходно ќе даде таква согласност односно такво решение дека тој е технички исправен. 

И потребата за да се оди со вакво законско решение значи да не се чека целиот закон е од практични причини. Во Република Македонија има такви субјекти за да можат тие да се операционализираат односно да ја вршат и пробната фаза - времена лиценца. Доколку  во тој период тоа не се покаже дека тие ќе ги исполнат условите секако дека после тоа имаат рок и тој правен субјект не може да функционира на пазарот во Република Македонија. Благодарам. 

Трајко Вељаноски: Благодарам. 

За контра реплика господинот Макрадули Јани, повелете.

Јани Макрадули: Благодарам претседателе.

Прво, во делот на техничката инспекција, вие го проширивте опфатот на лица кои можат да вршат инспекција при што толку го раширивте што практично и државен технички инспектор може да биде и лице кое има завршено право. Што значи дека еден правник, значи не зборувам сега со потценување, зборам за областа што треба да ја контролира, еден правник и нотар, што претпоставувам исто е правник, ќе дојде една турбина и ќе оценат дали е добро инсталирана. Не мислам, и после ако нешто се случи, немаме човек, бидејќи во законот не пишува дека има правен субјект  што ќе биде овде присутен во Република Македонија за да ја понесе одговорноста. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам  дека претресот по предлогот на законот е завршен. 

Со оглед на тоа што не  е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по Предлгот на законот во целина.

Предлогот на законот во целина го ставам на гласање.

Ве повикувам да гласаме. Благодарам. 

Вкупно гласаа 59 пратеници. Од нив за Предлогот на законот гласаа 57, воздржани нема, 12 пратеници гласаа против.

Констатирам дека Собранието го донесе Законот за изменување и дополнување на Законот за енегретика.

Минуваме на точка 29 - Годишен извештај за работата на Агенцијата за пошти за 2009 година

Годишниот извештај и Извештајот на Комисијата за транспорт, врски и екологија и мислењето на Владата ви се доставени односно поделени.

Отворам претрес.

Ги повикувам предлагачот и пратениците кои сакаат да говорат по претресот по Годишниот извештај да се пријават за збор. Благодарам. 

Бидејќи нема пријавено за збор, констатрам дека претресот по Годишниот извештај е завршен. 

Предлогот на заклучокот содржав во извештајот на Комисијата за транспорт, врски и екологија како матично работно тело го ставам на гласање.

Ве повикувам да гласаме. Благодарам. 

Вкупно гласаа 60 пратеници. Од нив за предложениот заклучок гласаа 58, воздржани 2, против нема.

Констатирам дека Собранието го усвои предложениот заклучок.

Минуваме на точка 30 - Предлог на одлука за одобрување на Годишниот финансиски план на Агенцијата за пошти за 2010 година

Предлогот на одлуката, финансискиот план, извештајот на Комисијата за транспорт, врски и екологија и мислењето на Владата на Република Македонија ви се доставени.

Отворам општа расправа.

Ги повикувам предлагачот и пратениците кои сакаат да учествуваат по општата расправа да се пријават за збор. Благодарам. 

Бидејќи нема пријавено за збор, констатрам дека општата расправа по Предлог одлуката е завршен. 

Предлогот на одлуката го ставам на гласање.

Ве повикувам да гласаме. Благодарам. 

Вкупно гласаа 69 пратеници. Од нив за предлог на одлуката гласаа 57, воздржани 12, против нема.

Констатирам дека Собранието ја донесе Одлуката за одобрување на Годишниот финансиски план на Агенцијата за пошти за 2010 година.

Минуваме на точка 31 - Годишен извештај за работата на Државниот завод за ревизија за 2009 година

Годишниот извештај на Државниот завод за ревизија и мислењето на Владата и извештајот на Комисијата за финасирање и буџет ви се доставени односно поделени.

Отворам претрес.

Ги повикувам предлагачот и пратениците кои сакаат да говорат по претресот по Годишниот извештај да се пријават за збор. Благодарам. 

Заврши пријавувањето.

Молам, да поделат листинг на пријавени пратеници за збор.

За збор се јави и има збор главниот државен ревизор госпоѓа Тања Таневска, повелете.

Тања Таневска: Благодарам. 

Почитуван претседателе, почитувани пратеници.

Имам голема чест и задоволство да го презентирам Годишниот извештај за работењето на Државниот завод за ревизија за 2009 година.

За мене желбата да се постигне поголем и поексплицитен придонес во подобрувањето на работењето во јавните институции е главен фактор за евоулирање на ревизорската професија, а тоа го постигнување со континуирано залагање за прашањата што се однесуваат на нашата организација, профилот на нашите вработени и нашето место во институционалното опкружување. 

Би сакала накратко да го елаборирам следното. Факт е дека управувањето со јавните институции мора да продолжи да биде водено од желбата за регуларност и чесност. Нашите институции мора да продолжат да дадат свој придонес за остварување на овие цели. Обезбедувањето регуларност останува и понатаму суштинска област за делување. 

Друго барање со исто толку долг век, а во последно време е од се поголема важност е дека сите трошоци мора да бидат продуктивни и од корист во соодветната дејсност. Ова барање е уште поважно во време кога јавните средства се намалуваат, а јавниот дефицит и долговите се зголемуваат. Токму затоа ревизијата на соодветното користење на јавните средства не е само етичко барање, тоа сега станува економска неопходност. Повеќе не е доволно трошокот да биде во ред, треба да биде ефикасен т.е. да дава задоволителни резултати. Со ова очекувањата од Државниот завод за ревизија се се поголеми, не само да ги открие неправилностите во работењето, туку да даде подршка за унапредувањето на управувањето со јавните средства. Корисен индикатор за резултатите од нашите активности е бројот на дадените препораки и нивно следење со цел да се утврди постапувањето по препораките. Во 2009 година извршивме 91 ревизија, или за 8,3% повеќе од 2008, опфативме 178 милијарди денари јавни приходи, односно 45 милијарди повеќе од минатата година и 121 милијарда јавни расходи, односно 36 милијарди денари повеќе од 2008 година. Од извршените ревизии 77 се ревизии на финансиски извештаи, 10 тематски ревизии, една ревизија на спроведување препораки и 3 ревизии на успешност. Но, минатата година воведовме и пракса на тековна проверка на степенот на спроведување на препораките од ревизорските извештаи и тоа го направивме кај 37 субјекти. 

Со задоволство би сакала да ги презентирам следните резултати. Од вкупниот број дадени препораки 46% се целосно спроведени, 34% делумно спроведени, или сеуште се во тек на спроведување 14% се во надлежност на други субјекти. Само за 5% од препораките субјектите не се изјасниле, а 1% од препораките не се спроведени. Постапувањето по препораките на ревизорите влијае и на структурата на изразените мислења за финансиските извештаи и усогласеноста со законската регулатива. Направената анализа за изминатите 5 години покажува тренд на зголемување на позитивните мислења за финансиските извештаи и тоа од 21% во 2004 година на 48% во 2008 година, додека негативните мислења опфаќаат од 42% во 2004 година на 32% во 2008 година, а постои и благо опаѓање на воздржувањата од давање мислења и мислењата со резерва. Со ревизорските мислења за усогласеност со законите и прописите исто така, постои тренд на зголемување на позитивните мислења од 27% во 2004 година на 37% во 2008 година и пад на негативните мислења од 40% во 2004 на 31% во 2008 година. 

Нашата втора мисија се развива во насока на зголемување на бројот на ревизиите на успешност што претставува тренд и во другите врховни ревизорски институции. За таа цел, а и заради усогласување со новиот Закон за државна ревизија и Законот за државни службеници во процедура  се нови акти за организација и систематизација со која е регулирано сите сектори за ревизија да вршат и финансиска ревизија и ревизија на успешност. Притоа ќе се опфатат теми каде се лоцирани актуелни слабости на државните програми и ќе се изберат субјекти кај кои постои најголема можност ревизиите да потикнат позитивни промени. 

Во Годишниот извештај даден е посебен осврт на правилна примена на постапките за јавни набавки. Утврдените неправилности по овој основ учествуваат со 12% во вкупнот број на констатирани неправилности што е за 1% помалку во однос на минатата година. Најголем дел од неправилности, се однесуваат на неспроведени постапки, неправилности во фазата на евалуација на понудите и реализација на договорите. 

Во Годишниот извештај даваме информации за утврдните состојби по области во зависност на финансиската и функционалната класификација на субјектот. Известуваме за позначајните неправилности кои се утврдени кај буџетските корисници, републичките фондови, локалната самоуправа и јавните претпријатија. 

Разновидноста на нашите задачи бара и обука на нашите ревизори. Обуката и размента на искуства е дел на Годишната програма за работа на Државниот завод за ревизија и се практикува не само за помладите колеги, туку и за искусните ревизори поради следење на новини те во стандардите и збогатување на нивната професионална пракса. 

На крајот би сакала да истакнам дека активностите во Државниот завод за ревизија се реализираат со целосна посветеност на сите вработени во Државниот завод за ревизија за што искрено им се заблагодарувам. 

Ви благодарам и вам на вниманието.

Светлана Јакимовска:  Благодарам. 

Има збор господинот Николов Марјанчо, повелете.

Марјанчо Николов: Благодарам. 

Почитувана потпретседателке, почитуван главен државен ревизор, колеги пратеници,

Разгледувањето на извештајот на Државниот завод за ревизија би требало да предизвика големо внимание  кај колегите пратеници пред се затоа што со овој извештај се дава една слика за наменското трошење на парите на граѓаните, преку ревизиите што ги врши Државниот завод за ревизија, за законитоста во работењето на минстерствата и другите буџетски корисници. 

Едноставно, преку годишниот извештај на Државниот завод за ревизија можеме да добиеме една претстава колку власта ги троши парите законски и наменски од граѓаните на Република Македонија. 

За жал, во Република Македонија подолго време владеачкото мнозинство ВМРО-ДПМНЕ избегнува разгледувањето на ревизорските извештаи да биде тема на собраниските тела. Ние имавме и конфликт кој практично траеше до денеска во кој што баравме да се воведе систем во Собранието на Република Македонија ревизорските извештаи да бидат предмет на дебата и во Комисија, а со тоа и на пленарните седници во Собранието.

Од друга страна, ваквиот однос на владеачкото мнозинство, само по себе, покажува дека тие бегаат од тоа да се соочат со констатациите на Државниот завод за ревизија дека нивните сопартијци, поставени на одговорни функции, незаконски и ненаменски ги трошат парите. И, колеги пратеници за една влада, која што троши многу пари за реклами, да ги убеди граѓаните дека била транспарентна, очетна, одговорна и домаќинска, тоа не е исправно прифатено од самите граѓани. Вие бегате од тоа навистина да покажете колку сте чесни, колку сте транспарентни и колку сте одговорни со конкретни постапки. 

Ние, како пратеничка група, на овој Годишен извештај на Државниот завод за ревизија ќе дадеме согласност, меѓутоа и на Комисијата би сакале на главниот државен ревизор да му упатиме порака дека оваа согласност оваа година ќе има извесна резерва. 
Резервата се состои во тоа што гледаме дека после првично објавените ревизорски извештаи кои што предизвикаа големо внимание во јавноста и во кои што имаше јасни констатации за злоупотреба на буџетските пари, наредните извештаи кои што доаѓаат од Државниот завод за ревизија, укажуваат на поблаги констатации, на недоволно објаснување на ставовите и наводите на Државниот завод за ревизија, едноставно се забележува поблаг однос во извештаите што ги објавува Државниот завод за ревизија. Ние силно ја поддржуваме независноста на ова тело. Но, независноста треба да ја браните и вие почитуван главен државен ревизор, со тоа што  до крај ќе останете принципиелни и доследни на начиниот и стилот во кој што ги објавувате ревизорските извештаи. На секое ваше попуштање или ублажување на констатациите ние ќе реагираме и ќе сметаме дека таквото попуштање се должи на притисоци, кои што веројатно ги трпите од страна на владеачката партија и владеачкото мнозинство. 

Вашиот мандат од 10 години ви обезбедува доволно независност и самостојност. Да не зависите од ниту една владеачка гарнитура, а со тоа и да не мора да ги прифаќате веројатно „добронамерните“ сугестии, какви треба да бидат констатациите во извештаите кои што ги објавувате. 

Се направи и нов Закон за Државниот завод за ревизија во кој што за жал, финансирањето иако велите дека е светски тренд целосно се префрли од Буџетот на Република Македонија.Ние сме сведоци дека сите институции, кои што земаат средства од буџетот, а кој што треба да се борат против корупцијата, против незаконското трошење на парите, сега немаат пари. Типичен пример ви е антикорупциска комисија. Тие луѓе отворија едни процеси во Република Македонија, сега не можат плата да си земат, затоа што со ребалансот им ги скратија средствата. Кој утре не гарантира дека како форма на притисок ќе се примени кон вас и тоа. Со првиот ребаланс на буџетот ќе ви ги скратат парите и ќе не можете да вршите ревизија. И затоа власта си направи уште еден механизам, како да во одредени ситуации, кога таа ќе процени дека е потребно да ви направи скратување на средствата и да ве оневозможи во  вршењето на вашите активности.

Трета работа која што ни смета е објавената програма за работа за наредната година, за 2010. изостануваат министрствата кои што трошат многу пари. Министерството за внатрешни работи, за транспорт и врски, за одбрана, кои што по дефиниција приграбуваат, Министерството за труд и социјала, образование, најголем дел од буџетот или од приходите и расходите на буџетот, вие се концентрирате во најголем дел на помали институции, или во најголем дел на училишта. И тоа јасно покажува и уште еден сигнал дека наредната година, која што веројатно ќе биде изборна или предизборна година, ние ќе немаме можност или граѓаните ќе немаат можност да видат како се трошат парите на граѓаните преку ревизорските извешатаи. 

Мислењата кои што ги имате изнесено во самите ревизорски извештаи, јасно покажуваат дека во Република Македонија се уште постои висок процент на незаконско трошење на парите. Значи, овде имате една глава незаконско и ненаменско трошење на средствата и притоа, од сите извршени ревизии во 2009 година, позитивно мислење имате дадено само за 38% од случаите. Додека во 62% имате дадено или мислење со резерва, или негативно мислење, или сте се воздржале од давање на мислење. Значи 62% од парите на граѓаните според овие бројки покажува дека сеуште има сомневање дека се трошат незаконски и ненаменски. А исто така и од вкупните ревизорски извештаи за негативно мислење е дадено во 32% од случаите. Тоа за една мала држава како што е Република Македонија, со мали финансии, ограничен буџет е огромен процент. Да немаме негативно мислење за 62% од парите кои што се потрошени во Република Македонија. Најдрастичен пример е делот за јавните набавки. Овде имате констатација изнесено дека 25%. ¼ од јавните набавки се извршени без да се спроведе постапка за јавна набавка. И тоа колеги пратеници по сите законски норми во Република Македонија е криминал, да спроведете набавка без да распишете јавен оглас. 

Понатаму имате констатација дека се реализираат договори над договорениот износ или вредноста на дополнителните работи, го надминува со закон утврдениот лимит. И тоа исто така криминал. Значи, ги распишувате тендерите, им велите на блиски претпријатија до вас конкурирајте со таа сума, после преку дополнителни работи ќе ти дозволиме над таа сума уште 50% колку што дава законот и тие фирми што се блиски до вас, знаат дека по таа сума што понудиле, имаат уште 50% дополнителни работи. Во некои ситуации ниту тоа не е доволно,дури и тој лимит го надминуваат. 

На крајот, бидејќи времето не дозволува уште да дебатираме за овој извештај, од сите дадени препораки не се спроведени 113 препораки од страна на Државниот завод за ревизија  и внимавајте, на никого ништо не му фали во Република Македонија. Имаме јавен обвинител кој што не сака да види во овие ревизорски извештаи одредени постапки, имаме Собрание кое не сака да утврди политичка одговорност на оние за кои е  констатирано незаконско и ненаменско трошење на средствата, на крајот на краиштата тоа многу зборува за карактерот на вашето владеење, сакате да трошите пари, сакате да земате пари од граѓаните и фирмите, меѓутоа, не сакате тоа да биде законски и законски да биде регулирано. Само по себе тоа покажува дека вашата власт веќе мора што побрзо да си замине. 

Светлана Јакимовска: Благодарам.

За реплика е пријавена госпоѓа Цветковска Соња, повелее. 

Соња Цветковска: Благодарам. 

Почитуван колега Марјанчо Николов, ве слушав внимателно, имавте едно ваше излагање би рекла со помирна конотација, интонација пред се. Познато е дека ви лежи темата економија, тоа е добро, веројатно и вокацијата си го прави своето. Бев предизвикана да ви реплицирам при крајот од вашиот говор кога кажавте за 25% од Извештајот на Државниот ревизор дека се утврдени неправилности или аномалии при јавните набавки, така што општо познато е дека доаѓам од Куманово, од најголема општина, каде што државниот ревизор утврди најголеми неправилности во водењето на тендерски постапки и јавни набавки. Тоа се случува во нашата општина и она што го говорите дека оваа Влада или одделни министерства, не кажавте каде, вршеле практично врбување на фирми блиски. Тоа се случува во општина Куманово. Таму вие ја практицирате власта, власта на СДСМ, значи локалната власт врши невидени неправилности во јавни набавки што се случува сега и при превозот на учениците, автобусите, тендерите ги добиваат фирми блиски до актуелниот градоначалник и до вас. Тоа го знае целата кумановска јавност, тоа го знае и пошироката македонска јавност. Да не спомнувам сега и други фирми, можеби не е ни време, ниту место за она што се случува таму и постои огромен револт кај луѓето и фирмите кои доаѓаат кај нас пратениците во канцеларија, кои аплицираат уредно со целосна документација, а сите оние местенки што ги прави градоначалникот за да изгледа дека тоа е уредно и законски, за жал, не е така, и се утврдени огромни неправилности и аномалии за ненаменско трошење на народните пари токму во кумановската општина, таму каде што СДСМ за жал неколку години е на власт. Благодарам. 

Светлана Јакимовска: Благодарам.

Контра реплика имам господинот Николов Марјанчо, повелете. 

Марјанчо Николов:  Колешке, од аспект на функцијата што ја вршите вие поддржувате било каков криминал што се прави со јавните набавки, во било која институција, затоа што овде не сакате да се расправа за извештаите. Вашата дискусија во таа насока дека ако кажеме вашите правеле проневера согласно извештаите на ревизорот, вие да зборувате за некои наши, државата и институциите на државата никогаш нема да профункционираат. Која ви е таа логика постојано да зборувате за нешто различно од она што ве прашуваме. Имате овде 63 пратеника, а 81 пратеник заедно со коалициониот партнер, зошто бегате да расправаме за ревизорските извештаи, што криете. Ги криете вашите функционери што ги злоупотребиле функциите? Сега, запрашајте се дали со тоа не се правите на некој начин соучесик во тие дејствија што се коснтатирани со ревизорскиот изештај. 

Светлана Јакимовска: Благодарам.

За реплика е пријавена госпоѓа Бонева Силвана, повелете. 

Силвана Бонева:  Благодарам. 

Почитуван колега Марјанчо, внимателно ве слушав и гледам многу лесно се расфрлате, лепите етикети за криминали. Мислам дека многу добро знаете кога јавниот обвинител ќе покрене постапка и кога постапката ќе заврши пред суд, дури тогаш можете да кажете за некој дека првел криминали. Така зборувавте и за Минситерството за транспорт и врски и за господинот министер Миле Јанакиески, но јавниот обвинител утврди дека нема основ за покренување на постапка пред суд, значи оцени дека никој не правел криминал, а пред тоа година и нешто зборувавте за криминал, затоа што парите биле пренаменети за северната трибина. Ние не бегаме да покажеме колку сме чесни. Во моментов го гледаме ревизорскиот извештај, нормално како што и во ваше време се гледаше, сме за тоа да се оствари целта што ја барате, да се разгледуваат ревизорските извештаи и не гледам тука што е тоа што ВМРО ДПМНЕ бега, туку напротив, се унапредуваат демократските процеси во Република Македонија, а ВМРО ДПМНЕ и парламентарното мнозинство е носител на тој процес. И уште нешто, не само што се  унапредуваат демократските процеси, туку се унапредува и работењето на институциите. 

Беше кажано пред малку и јасно стои во ревизорскиот извештај дека во однос на 2004 година постои континуиран позитивен тренд за финансиските извештаи, тоа го констатира Државниот завод за ревизија и бројките неминовно од 21,3% се на 48% позитивен тренд на раст, што јасно кажува дека двапати подобро функционираат институциите отколку во ваше време, или да не ги набројувам сите други бројки на позитивно работење кои беа спомнати и ревизорските мислења, какви се и какво е постапувањето по наводите на Државниот завод за ревизија, како тие се земаат предвид и веднаш се исправаат работите кои се посочуваат од Државниот завод за ревизија. Ќе ви укажам само на еден факт дека ова парламентарно мнозинство го цени мислењето на Државниот завод за ревизија, но што се случува. 2004 година во изештајот на пример на Министерството за правда било констатирано дека со години не бил направен попис, што е законска годишна обврска, дека немале книга на капитален имот, и не е извршен попис, ревизијата не можела да се увери во реалноста и објективноста на вредностите на објектите во износ од 717 милиони денари, дека на ревизијата не и била доставена сметководствена евиденција за инвестиции во тек во износ од 328 милиони денари, незаконски исплатени 3,4 милиони денари, 41,7 милиони денари без да биде спроведена постапка за јавна набавка се исплатени, купени пет возила џип, мерцедес, голф, за кои не можеле да се најдат каде се. Тој тип на работење сега се надминува и имаме тенденција буквално на чесно работење во однос на 2004 и 2005 година. 

Светлана Јакимовска: Благодарам.

Контра реплика има господинот Николов Марјанчо, повелете. 

Марјанчо Николов:  Колешке Силвана мислам дека и вие како и вашата колешка сакате за се да зборувате, само за вашите политички функционери не сакате да зборувате. Зошто бегате? Ги видовте ли ревизорските извештаи за Министерството за транспорт и врски, за Министрството за надворешни работи, за Македонски железници, за Македонијапат, за буџетот на Република Македонија, ги видовте ли? Зошто не сакате да зборувате овде за тие изештаи? Од што бегате? Ќе се утврди политичка одговорност на министерот или вие ќе кажувате колку е морален, колку не е морален? Слушнете се што зборувате? Што има 2004 година врска? 

И уште една работа, тоа што велите вие дека јас велам дека е криминал, кршењето на закон е криминал. Нека докаже судот, почитувам пресумпција на невиност, меѓутоа, е сомневање. А колку е криминал и како е криминал, вие нема никогаш да утврдите, затоа што не сакате ни политичка одговорност да утврдите. Некоја наредна влада ќе утврдува. 

Светлана Јакимовска: Благодарам.

Има збор господинот Мисовски Горан, повелете. 

Горан Мисовски: Благодарам. 

Почитувани колеги пратеници, госпоѓа државен ревизор. 

Расправаме по Годишниот извештај на Државниот завод за ревизија и согласно новиот закон за Државниот завод за ревизија почитувани колеги пратеници во членот 33 стои јасно дека Собранието на Република Македонија само го разгледува извештајот а усвојува заклучоци. Овие заклучоци кои ни беа предложени од страна на Државниот завод за ревизија за мене како пратеник се неприфатливи и ќе гласам против. Жалам што парламентарното мнозинство такво законско решение ни понуди, каде што еден исклкучително добар извештај, ќе говорам за одредени недостатоци, во кој што е содржана целокупната работа на сите државни ревизори, а се однесува на 2008 година, се предложи вакво законско решение според кое Собранието само го разгледува Годишниот изештај, а се гласа по заклучоците. 

Сега кога сум кај заклучоците ќе се вратам малку почитувани колеги пратеници на Законот за Државниот завод за ревизија, новото законско решение кое вие госпоѓо државен ревизор преку Министерството за финансии го доставивте до ова Собрание. Вие во вашиот предлог кој што го добивме од владата предложивте формирање на посебно собраниско тело кое ќе ги разгледува овие ревисорски извештаи. Еден пратеник од парламентарното мнозинство по налог на врвот на ВМРО ДПМНЕ, претпоставувам по налог на премиерот, со еден амандман го измени Законот, значи го измени тоа законско решение и еве сега скоро два месеци водиме дебата дали ова Собрание треба да расправа по ревизорските извештаи или не. Ваша препорака беше, вие како стручни лица во Државниот завод за ревизија да се формира посебно собраниско тело кое ќе ги разгледува ревизорските изештаи. 

Исто така, сега се случи уште еден скандал на Комисијата за финансирње и буџет. Вие повторно, затоа што ги знаете меѓународните стандарди во заклучоците во точката 7 исто така предлагате на Собранието да се формира посебно собраниско тело кое ќе ги разгледува ревизорските извештаи. На Комисијата за финансирање и буџет кога очекувавме до последен момент дека  претставниците на ВМРО ДПМНЕ ќе се согласат со вашиот предлог, посебна комисија која ќе ги разгледува собраниските извештаи, дека дефинивнот ВМРО ДПМНЕ се надмина себе си, ќе поддржи такво тело, веднаш се случи промена со амандман на точката 7 на заклучлоците, кои повторувам, вие ни ги предложивте како Државен завод за ревизија. 

Морам да го искажам своето разочарување, затоа што во текот на дебатата од страна на претставниците на ВМРО ДПМНЕ во Комисијата за финансирање и буџет беше јавно кажано, постојат стетнограми и видео снимки дека за ВМРО ДПМНЕ е прифатлив словенскиот модел на формирање на посебна комисија во Собранието на Република Македонија. 
Почитувани колеги пратеници, што нуди словенскиот модел? Посебна Комисија која ќе ги разгледува ревизорските извештаи, која ќе биде раководена од пратеник од најголемата опозициска партија во која што мнозинството ќе го има опозициајта ќе има право најмалку  два пати во текот на наредната година да предлага до Државниот завод за ревизија да се изврши ревизија по основ на сугестиите кои што ќе ги даде ова посебно собраниско тело и исто така најмалку два негативни извештаи ќе бидат разгледувани на пленарна седница. Се до оној момент, до усвојувањето на заклучоците, јас навистина сметав дека ВМРО-ДПМНЕ ете успеа да го прифати нашето убедување дека е потребно во Република Македонија јавно да се проговори за трошењето на јавните пари. Позитивниот тренд кој што сте го навеле во годишниот извештај е за поздравување. Тоа значи дека институциите подобро си ја работеле својата работа, но сепак не може да се запостави процентот, отприлика 68% за кои државниот ревизор имал негативно мислење или се воздржал од давање мислење. Замислете колеги пратеници, кога би имале посебно собраниско тело кое би расправало за ревизорските извештаи, ве уверувам секој оној, па не мора да значи дали тоа ќе се однесува на оваа или некоја идна Влада, ќе внимава како ќе ги троши парите на граѓаните, секако дека ќе биде во можност да биде соочен на таа Комисија на која би се расправало за евентуално добивање на негативен извештај. Но еве, жалам што пратениците на ВМРО-ДПМНЕ не го поддржаа предлогот на опозицијата и еве сега во овој момент немаме такво собраниско тело кое ќе расправа по ревизорските извештаи.

Госпоѓо државен ревизор, она што мене посебно ме загрижува, во текот на изминатите месеци се водеше жестока расправа во ова Собранието околу ревизорските извештаи и најавата на пратениците на ВМРО-ДПМНЕ, ги имам стенографските белешки кај мене и најавата на координаторот на ВМРО-ДПМНЕ, за да може Собранието на Република Македонија или ВМРО-ДПМНЕ да даде виза за формирање на посебно собраниско тело кое ќе ги разгледува овие извештаи, ќе треба да се направи реформа во Државнито завод за ревизија. Тоа навистина ме загрижува. Согласно искуството кое го имавме во изминатиот период, кога ВМРО-ДПМНЕ ќе најави реформа во некоја иснтитуција, навистина човек страв да го фати. Затоа, јас си го поставувам прашањето кај мене дали и во иднина Државнито завод за ревизија ќе остане најнезависната институција. Навистина, времето тоа ќе го покаже.

Ќе проговорам нешто малку  и околу теркот на извештајот. Согласно законското решение , вие имавте обврска на пратениците во Собранието со Годишниот извештај да им доставит еи извештаи за сите материјални случаи на корупција за кои е известена државната комисија за спречување на корупција или на други надлежни органи или како што тоа го правевте во изминатиот период, кога ни доставувавте извештаи за соработката со Јавниот обвинител. Воопшто нема во Годишниот извештај прилог или никакв аинформација за она што порано било стандард, а било обврска согласно старото законско решение, бидјеки овој извештај е работен по старото законско решение за  Државнито завод за ревизија.  Известување и соработка со Министерството за внатрешни работи, значи ниту еден податок од сите оние негативни ревизорски извештаи кои  за 2008 година ги рпавел Државнито завод за ревизија се доставени во ова Собрание или во стилот на мојата колешка, координатор на пратеничка група на ВМРО-ДПМНЕ госпоѓа Силвана Бонева каде што таксативно набројуваше одредени недостатоци, недоследности или незаконско и ненаменско трошење или злоупотреба на Законот за јавни набавки за некој друг период далеку минат, вие воопшто не сте информирале на пример зошто во Министерството за внатрешни работи е прекршен Законот за јавни набавки, па се злоупотребени средства во износ од неколку милиони денари за набавка на карти, за медиумски презентации, значи милионски износи во Министерството за правда на незаконско и ненаменско трошење на средства, а особено во сферата на незаконското трошење по Законот за јавни набавки. Можеби по петти пат ќе се повторам од оваа говорница, за мене кршењето на Законот за јавни набавки е кривично дело и за тоа треба некој да одговара, ама веројатно мора оваа Влада час поскоро да си замине за да дојде некоај друга Влада, веројатно тоа многу брзо ќе се случи кога сит еовие извештаи по легална процедура ќе дојдат и до Јавното обвинителство и до Министерството за внатрешни работи, па согласно законските решенија ќе добиеме повратна информација кој се дрзнал во Република Македонија, говорам за раководителите од ВМРО-ДПМНЕ да ги злоупотребува парите на граѓаните.

Инаку, мислам дека е вредно да се напомене онаа соработка која што ја организираше Државнито завод за ревизија, а се однесува на препораките  или сугестиите кои ги одбивавме од меѓународниот фактор, што ете се потруди да ни даде сугестии како во современите европски држави се разгледуваат ревизорските извештаи. На крајот, само ќе прочитам еден дел од препораките од современите европски држави, каде се вели вака и стрикно стои ваквата препорака: парлементарен надзор над Буџетот - ние тоа го немаме; врховните ревизорски институции играат клучна улога во системот на отчетност, тоа го немаме, отчетност  - одговорен е Парламентот. Значи за отчетнсот е одговорен Парламентот.

Уште еднаш апелирам до пратениците од ВМРО-ДПМНЕ, дозволете да се формира посебно собраниско тело на кое ќе се разгледуваат ревизорските извештаи. Нека се тоа негативни, па макар нека се и од раководителите на ВМРО-ДПМНЕ  кои незаконски, ненаменски  и спротивно на Законот за јавни набавки ги трошеле парите на граѓаните.

Светлана Јакимовска: Благодарам.
За реплика е приајвен господинот Мукоски Крсто, повелете.

Крсто Мукоски: Благодарам.

Колега Мисоски, мислам дека не е коректно пред се како колеги да ги извртуваме работите и тука да кажуваме невистини, да се клеветиме. Не знам која ви е целта и што сакате да постигнете пред јавноста, меѓутоа, од тие причини јас излегов да ви реплицирам и ќе го кажам мојот став што претходно го искажав на Комисијата за финансирање и буџет, па се надевам дека сите колеги ќе ме разберат добронамерно и ќе видат која е иницијативата или суштината на она што ние од ВМРО-ДПМНЕ го дебатираме.

Прво, и на Комисијата за финансирање и буџет и денес ќе кажам дека не е коректно и не е во ред Државниот завод за ревизија да испраќа заклучоци до Собранието на Република Македонија кои заклучоци ние треба д аги усвоиме. Јасно и гласно стои во Законот за државна ревизија во член 33 став 3 дека Годишниот извештај на Државниот завод за ревизија се доставува до Собранието на разгледување и Собранието по него носи заклучоци. Меѓутоа, органите и телата на Собранието, во случајов Комисијата за финансирање и буџет требаше да изготви заклучоци кои ние на крајто ќе ги усвоиме и ќе ги доставиме на пленарна седница. Мислам дека не е во ред Државниот завод за ревизија да ја дерогира работата на Собранието односно на Комисијата за финансирање и буџет.

Втора работа, се задржав конкретно на сите 7 заклучоци кои беа предложени и јасно и гласно кажав дека добронамерно од моја страна го гледам тоа што Државниот завод за ревизија достави одредени заклучоци, меѓутоа, во тие заклучоци стојат работи што пред се не треба да ги разгледува и усвојува Комисијата за финансирање и буџет. Конкретно заклучокот број 3 каде што се предлага дека треба  да се достави уставен амандман и т.н., тоа е работа пред се на Комисијата за политички систем.

Втора работа, во заклучокот број 6 каде што се препорачува да се подобри работењето на Катастарот и т.н., тоа се институции кои не подлежат во рамките на Собранието на Република Македонија, тие подлежат под работењето на Министерството за финансии односно извршната власт. 

И трета работа, во заклучокот број 7, за кој гледам тука и се кршат копјата, ви укажав, мислев дке аќе ме разберете дке атреба да ги почитуваме различните мислења и ставови на сите политички групи. Не е точно дека експлицитно Државниот завод за ревизија кажува дека треба да постои посебна комисија кој аќе ги разгледува извештаите. Собранието на Република Македонија оценува дека е потребно Комисијата за финансирање и буџет или посебна комисија да ги разгледува извештаите. Јас прелдожив да се додаде тука и ставот кој го има ВМРО-ДПМНЕ , а кој се базира на Делвоникот за работа на ова Собранието, на член 127 да се формира посебна работна група или тело во рамките на Комисиајта за фианнсирање и буџет и ништо повеќе од тоа. Она што вие дополнително сакате да го драматизирате и да ги искривите фактите, тоа е ваша работа и нека ви служи на чест. Благодарам.

Светлана Јакимовска: Благодарам.
Контра реплика има господинот Мисовски Горан, повелете.

Горан Мисовски: Благодарам.

Во услови на современа технологија во 21. век не знам зошто бис е затскривале зад чесноста господине Мукоски кога постојат стенограми, постојат видео снимки. Многу граѓани на Република Македонија ја следеа Комисијата за финансирање и буџет, вие многу добро знаевте вооној момент кога парламентарното мнозинство се обиде да ги измени заклучоците, особено точката 7 во заклучоците, опозицијата ја напушти Комисијата. Вие за расправа по ревизорските извештаи каде што раководителите од ВМРО-ДПМНЕ ги трошеле незаконски, ненаменски средствата, бегате како ѓавол од крст. Мора да се надминете себе си и јас реков и на почетокот, иако се работи за раководители од страна на ВМРО-ДПМНЕ, оваа власт час поскоро ќе си замине, ќе дојде некоја друга власт, ние во ова Собрание мора да носиме закони кои ќе важат за подолг период, а каде што секако ќе можат да се разгледуваат ревизорските извештаи, кои ќе бидат негативни, а ќе се однесуваат на сите идни влади во идниот период. Благодарам.

Светлана Јакимовска: Благодарам.
Има збор господинот Андонов Миле, повелете.

Миле Андонов: Благодарам.

Почитувани коелги пратеници, почитувана директорке на Државниот завод за ревизија, мојата дебата би ја отпочнал со тоа што денес оваа точка на дневниот ред, разгледувањето на Годишнио тизвештај за сработеното на Државниот завод за ревизија за 2009 година, иако е системска, иако е потребна, односно е покриена и со Законот и со Деловникот да се разгледува овде во Собранието, така и треба и ќе го направиме, меѓутоа, веднаш ќе кажам дека нема своја силина, нема подлога, нема целосна содржина, значи фали нешто. Што е тоа што и фали? Поинаков ќе беше амбиентот денес, поинаква ќе беше дебатата денес и овде меѓу нас пратениците и пред јавноста, до колку во текот на оваа година овде во Собранието и на Комисијата за финансирање и буџет не само на пленарна седница, неколку ревизорски извештаи од сработеното на Државниот завод за ревизија ќе беа разгледувани од нас пратениците. Значи ќе имаше транспарентност во работењето на Државниот завод за ревизија не произлезено само преку денешниот Годишен извештај кој го изнесувате, туку ќе имаше конкретно и материјална расправа по она  за кое суштински вие постоите. Вие постоите да вршите ревизии кај јавните институции, однсоно оние кои ги трошат народните односно буџетските пари. Тоа и го правите, меѓутоа фали транспарентноста, фали она што сте го сработиле да добие јавен карактер од официјална институција, односно да се официјализира. Вие тоа го правите, ќе кажете да, ние го правиме и го ставаме односно го објавуваме јавно на нашата веб страница. Тоа е точно, меѓутоа не е доволно, не е доволно за тоа што сте го сработиле и објавиле да не се расправа токму таму каде што постои законска обврска. Денес зошто дебатираме зошто ја имаме оваа точка на дневен ред? Затоа што со Закон е воведено, затоа што е покриена. Меѓутоа, не само ние пратениците од опозицијата и опозицијата, се надевам дека многу од нив сакаат да разберат и да слушнат и прокоментираат за сработеното на иснтитуциите кои ги трошат државните пари и во 2009 и во 2008 година, па и натаму во 2011 година, меѓутоа , не можат, ампутирани се, се бега. Едноставно ќе кажам вие не сте виновни како Државниот завод за ревизија, меѓутоа, виновна е оваа Влада, политиката на оваа Влада зато ашто упорно бега од соработката со Државниот завод за ревизија, анулирана е пак ќе кажам транспарентноста за трошењето на јавните пари, посебно контролата врз истите. Тоа го потврдува и самата Влада, не јас како опозиционен пратеник или моите коелги од опозицијата. Еве ќе ви кажам зошто. На 6.09.2007 година се донесе Одлука за формирање ревизорски комитет во рамките на Владата. Оваа Влада вечеше дека ќе работи транспарентно, законито, нема да прави криминал,нема да има. Меѓутоа, тој ревизорски комитет со таа Одлука се формира и почна да функционира од 2008 година, на почетокот. Каков е резултатот од неговото работење? Иако требаше тој ревизорски комитет секој извештај од лош карактер со лоши констатации од страна на Државниот завод за ревизија да го разгледува и да да превзема мерки за анулирање на лошо сработеното, тој до ден денес нема одржано ниту една седница. До денес нема разгледано ниту еден ревизорски извештај од Државниот завод за ревизија. Нема записник, нема материјал. Тоа го знаеме ние пратениците, еве сега нека го знае и јавноста во Република Македонија. Собранието пак, еве  овде кај нас, не се најде начин и процедура редовно да се разгледуваат тие ревизорски извештаи. Јас  се надевам не само колегите пред мене, туку и сите оние зад мене, најгорливото прашање е тоа што ни се одзема едан можност на нас пратениците деловничка законска можност, со еден амандман поднесен од колега од позицијата да се повлече разгледувањето на ревизорсктие извештаи овде во Парламентот. Две, три години веќе ниту Комисијата за финансирање и буџет, нити Собранието на Република Македонија нема дебатирано или рагледувано било каков ревизорски извештај, па макар и тоа бил и позитивен, а камо ли од оние кои не им личи. Тоа не личи на едно демократско општество. Еве јас би се запрашал уште еднаш. Постои ли во опкружувањето во земјите кои ни се соседи или во земјите членки на Европската унија каде што ние претендираме да бидеме во семејство со нив, една ваква пракса да не се  разгледуваат извештаите од државнит екомисии или заводи за ревизија пред  Собранието, пред Парламентот, или Комисија насловена од самиот Парламент. Јас верувам дека не постои таква земја, барем овде во опкружувањето или  пошироко во земјите членки на Европската унија. 

Добро, ај сега конкретно, велите дека вие сами ја  утврдувате програмта за работа, и тоа е така. Сте ја утврдиле и за 2010 година. Ама велите дека нема да ви биде на  одмет или спорно, до колку уште во фазата на утврдувањето на таа програма за наредната годиан со циркуларно писмо, не се обратите до одредени институции, конкретно и овде до Парламентот, а ние на комисија или ќе најдеме начин на кој ќе ви сугерираме во планот за таа деловна година за изработка да ви влезат одредени институции. Ние тоа како Парламентот до сега го немаме направено. Еве 2010 година скоро уште 3-4 месеци ќе помине, тоа го немаме. Не знам кога го утврдувате планот за 2011 година, се надевам дека можеби ќе дојде такво циркуларно писмо па ние пратениците таа можност ќе можеме, еве овде да се договориме, позиција или опозиција едната две или три, другата само една институција да ви ја посочиме во наредната година да извршите контрола. Собранието сепак својата контролна функција врз Владата ја остварува преку донесувањето на Буџетот за наредната година, преку постапката за следењето и трошењето на средствата на истиот, односно преку завршната сметка за Буџетот која еве случајно или не, токму на оваа седница пред некој ден ја дебатиравме и ја дискутиравме овде во Собранието за која вие како Државниот завод за ревизија секако имавте и свое мислење. А мислењето беше, еве скоро, дека 60% од буџетските средства не се законски трошени. 25% од буџетските пари не се потрошени преку тендерите за јавни набавки. Многу оскудна и совопарна е соработката на Државниот завод за ревизија со останатите институции, ги спомнав сега, јавните набавки, ќе конкретизирам, со Бирото за јавни набавки.

Со самиот Закон, промени и измени во Законот за јавни набавки, сепак во Република Македонија, најголемите дубиози, најголемите прекршувања во законитоста во трошењето на јавните пари се врши токму кај спроведување и неспроведување, почитување односно извршување на договорите со тие јавни набавки. Јавни набавки направени, дури 25% од јавните набавки спроведени без тендер.

Со договорот за дополнителни работи, со анекс на основниот договор, каде што овој Паламент, оваа позиција на ВМРО-ДПМНЕ изгласа закон каде може и 50% од претходно утврдената, со договор, цена, да се оди со договор за дополнителни работи, дава не само на нас пратениците, не само кај вас, како Државен завод за ревизија, туку и кај целата јавност сомнеж дека се работи нетранспарентно, се работи задкулисно со јавните набавки и со трошењето на народните пари.

Немам време, ми остана уште малку, но во друга можност, во реплика би се осврнал не само на трошењето на буџетските пари, туку и на прибирањето на парите што треба буџетот за тековната година да ги потроши. Тука има доста недостатоци за што треба, сепак, Државниот завод за ревизија да најде сили и можност во наредните извештаи да ги спроведе.

Светлана Јакимовска: За реплика е пријавен господин Мукоски Крсто, повелете.

Крсто Мукоски:  Благодарам потпретседателке.

Колега Андонов,

Не може да постои ниту парламентарна демократија, ниту консензус, ниту да изнаоѓаме компромисни решенија ако сите барања, како опозиција, ги барате ултимативно. За жал тоа и на последната Комисија за финансирање и буџет го направивте, не почитувајќи ги различните мислења на сите парламентарни групи, демонстративно ја напуштивте седницата. На тој начин не можеме да дојдеме до заеднички решенија.

Мора, прво, да се почитуваме меѓу себе, да ги почитуваме различните ставови и мислења и преку заедничка дебата, дискусија, координација итн, ја поздравувам вашата одлука да се вратите на координација, да најдеме заедничко решение и најдобар модел и модалитет на кој начин ќе ги решаваме проблемите. Конкретно во овој дел што сега дебатираме и дискутираме, разгледување на трошењето на народните пари.

Уште еднаш ве уверувам дека ВМРО-ДПМНЕ има цврсти аргументи, со оглед на нашите можности, капацитети, ресурси итн, за она што го бара и го говори. Децидно, не бегаме од разгледување на финансиските извештаи за трошењето на народните пари. Меѓутоа, имаме различно размислување на кој начин и кој модел да го избереме.

И до сега бевме на наколку, како членови на Комисијата за финансирање и буџет, на неколку обуки, семинари организирани од Холандската амбасада, СИГМА Програмата итн, и видовме различни модели, врзани за спецификите на земјите, на кој начин се разгледуваат овие финансиски извештаи.

Ве уверувам дека со овие капацитети што ги имаме во Собранието на Република Македонија и стручни и кадровски и финансиски средства, дека не може во моментов да постои посебна комисија за финансирање и буџет што ќе ги разгледува овие извештаи. Ве уверувам дека треба дополнителна обука, дека е ова долгорочен процес ако сакаме ефикасно и ефективно, а не декларативно да ги разгледуваме овие финансиски извештаи.

Ако вака пристапиме кон проблемите, ве уверувам, мое лично размислување е, дека треба да ги разгледуваме овие финансиски извештаи. Меѓутоа не на сила, не ултимативно, не со уцени и закани. Само со разговор, дебата и дискусија, најдобро ќе дојдеме до заедничко решение. Благодарам.
Светлана Јакимовска: Благодарам и јас.

За контра реплика е пријавен господинот Андонов Миле, повелете.

Миле Андонов:  Благодарам потпретседателке.

Колега Мукоски, ултимативно, барем оваа пратеничка група на СДС никогаш и ништо не барала. Секогаш одиме на дебатирање. Еве конкретно со законите, па и во амандманска расправа. 

Она што вие велите дека на последната седница, на седницата каде што го разгледувавме Извештајот на Државниот завод за ревизија, сме ја напуштиле, по вашиот предлог, каде што баравте, еве, кажете пред јавноста, да извештаите од Државниот завод за ревизија ги разгледува работна група. Па ве молам колега, каде не водите со тоа? На таа седница бевте демантирани од вашиот колега Александар Николовски. На самата седница ви укажа дека не може парламентарната демократија во Република Македонија да се враќа наназад.

Ако ви пречи Комисијата за финансирање и буџет или кое било друго тело, од претседател или од член на опозицијата, дајте ќе седнеме, ќе разговараме кој член од опозицијата во одговара, ќе го прифатиме и тоа. Само нека биде на ниво на комисија.

Светлана Јакимовска: Благодарам.

За реплика е пријавен госпоѓа Кадриу Флора, повелете.

Флора Кадриу:  Господине Андонов,

Заклучоците на Државниот завод за ревизија по Годишниот извештај треба да претставуваат заклучоци што укажуваат на слабостите и пропустите на разни ресурси и сето ова во однос на начинот и целта на трошење на финансиските буџетски средства. Или, едноставно кажано, народни пари.

Знаете зошто господине Андонов нема основ овој Извештај на Државниот завод за ревизија за 2009 година? Затоа што сеуште не се става граница во однос на работата на пратениците преку партискиот персонал. Треба дисктинција помеѓу интересите на Собранието и партијата, а ние сме далеку од тоа. Затоа што имаме потреба од доволни информации, споредено со Министерството и министерот, со првиот човек на одреден ресор. Тој, како функционер, поседува непосредни информации. Но, за јавни расправи овде, се подразбира и за да се зајакне надзорната улога на Собранието, потребно е пратениците да имаат децидни информации од разни државни ресори.

Се разбира, потребни се и човечки ресурси што претставуваат клучен фактор за организација и успешно функционирање, како и предизвик за пратениците. Тоа е да се ангажираат истите, максимално, и дистанцирани од политичките партии, во интерес на граѓаните и земјата, кога ние говориме за основање на една посебна собраниска комисија за ревизија, ова беше иницијатива покрената и од Нова Демократија.

Но, еве, не дојдовме до согласност. ВМРО не најдоа за опасност да имаме транспарентност во насока на тоа ова прашање, како се трошат и колку се трошат овие народни пари, дозволете ми да го кажам и тоа, со донесувањето на денешниот Деловник, сите ваши критики упатени во насока на создавање на една ваква комисија не ми изгледаат сериозни и искрени.

Прифативте и пропуштивте во насока на создавање ваква комисија, а јас како пратеничка, навистина се чувствувам лошо во овие моменти, затоа што во суштина, со донесувањето на Деловникот, дозволивте да не се зајакне надзорната и контролната улога на Собранието.

Светлана Јакимовска: Господинот Андонов Миле, повелете.

Миле Андонов:  Колешке Кадриу, како пратеничка група се враќаме на координации, го гласавме Деловникот токму од единствена причина да се подобрат работите овде во Собранието и на еден начин, каков што ние го покажавме, да покажат и колегите од позицијата, се дојде до едно решение како ова Собрание и опозицијата во истото, профункционира онака како што личи на една парламентарна демократија.

Околу вашата иницијатива што сте ја покренале за формирање комисија, не само од вас, како пратеничка група, туку од било кого и било каде, оваа Влада нема да ја прифати. Знаете ли зошто? Затоа што самата таа не сака никаква контролна улога. Не некој друг да ја врши, и самата таа не сака да чепне во она што го сработиле нејзините партиски кадри, немајќи човечки ресурси за спроведување на некои политики што еве се покажа дека не можат да бидат остравени никако. 
Светлана Јакимовска: За реплика е пријавен господин Китаноски Илија, повелете.

Илија Китаноски:  Благодарам госпоѓо потпретседател.

Почитуван колега. Ќе се обидам во три минути, колку што е можно, да реплицирам на неколку ваши наводи.

Прво, околу пречесто употребуваната флоскула нетранспарентна, незаконско трошење на народните пари, тоа е фраза што доста често опозицијата, посебно земете ги предвид ревизорските извештаи или темата ревизорски извештаи, темата ја употребува така што и во јавноста тоа звучи бомбасто.

Државниот завод за ревизија, сите свои извештаи, онаму каде е констатирано поголемо пречекорување или посериозна повреда на прописите и законите, ги доставува и до Јавниот обвинител и до Комисијата за спречување на корупцијата. Така што, сите тие нарушувања, наводни, што дополнително треба да се утврдат и докажат, се доставуваат до надлежните органи и тука воопшто нема ниту нетранспарентност, ниту некакво прикривање.

Во тој контекст сакам да кажам дека во самиот Извештај на Државниот завод за ревизија, што денеска го разгледуваме е констатиран позитивен тренд во сите тие наоди. Имаме позитивен тренд кај негативните мислења, односно  намалување на негативните мислења од наодите од 40% во 2004 на 37,8 за 2008 година, што покажува дека и функцијата што ја има Државниот завод за ревизија и самите контроли што ги врши се да делува на субјектите поодготовно да се однесуваат не само по суштина, туку и по форма, средствата што ги трошат да бидат во согласност со прописите и законите што го регулираат тоа.

Околу сугерирањето кои субјекти да бидат предмет на ревизија од страна на Собранието, мислам дека е тоа работа што може да помине, но треба да знаеме дека е мал опфатот, објективно мал опфатот на субјекти што Државниот завод за ревизија, со оглед на капацитетите со кои што располага, ги има во текот на годината. Тоа се 80-90 субјекти или 80-90 ревизии.

Сега е прашање дали и колку може да трпи такви сугестии, затоа што има субјекти што можеби 3-4 или подолг период на години не се предмет на ревизија, а треба да бидат, токму заради ова. За да бидат потсетени и да можат да ги коригираат евентуално своите постапки во спроведување на законите при трошењето на парите.

На крајот поединечното разгледување на сите ревизорски извештаи и толку колку што се 80-90 е физички невозможно, од било какво тело, дали ќе биде комисија, дали Комисијата за финансирае и буџет, дали поткомисија или посебно тело, физички е невозможно и овој опфат што сега го имаме да се разгледуваат сите извештаи поединечно. Нормално, онаму каде што ќе се утврди или покаже интерес од јавноста и други институции, за тие извештаи може да се разговара и дискутира и никој од тоа не бега.

Светлана Јакимовска: Контра реплика господин Андонов Миле, повелете.

Миле Андонов:  Добро колега Китаноски Илија, нетранспарентност, незаконитост. Јас тоа го читам од Извештајот на Државниот завод за ревизија. Тие констатации, после секое нивно видување за било која тема или област, го имаат наведено во самиот извештај.

Сега, околу позитивните работи што се случуваат статистички од 2004 до 2008 година, се согласуваме. Меѓутоа, има мала нитка. Велите од 2004 до 2008 година, позитивните мислења се зголемени од 21 на 48, а негативните се намалени од 42 на 32. Тоа е точно. Но понатаму вели, усогласеноста со законитоста, внимавајте, позитивните мислења се зголемени од 27 на 37. Каде се до 48? Недостасуваат 10%. Знаете, на Комисијата за финансирае и буџет укажавме на една слабост во работењето на Државниот завод за ревизија и во Извештајот за 2009 година, директорката, ниту во самиот извештај не ни даде податок колку Министерството за финансии во 2009 година издаде решенија за вработување на товар на Буџетот. 
Светлана Јакимовска: Благодарам господине Андонов.

Има збор господинот Трајанов Павле, повелете.

Павле Трајанов:  Почитувана  потпретседателке, почитувани пратеници, почитуван државен ревизор,

Во Република Македонија, како и во сите други држави интенцијата е да постојат повеќе институции и тоа самостојно што ќе ја вршат својата функција без да има можност за посилно политичко влијание над работата на овие институции, посебно контролната институција.

Сметам дека една од институциите над што најмалку има можност за политичко влијание, но не изклучувам дека имало и дека ќе има и натаму од партиите, влијателни во државата, власта итн, но анализирајќи го овој Извештај, посебно извештаите за извршена ревизија во виталните институции во државата, каде што се констатирани голем број недоследности, ненаменско трошење, незаконито трошење на државните пари, парите на граѓаните, ќе можам да оценам дека оваа институција, сепак работи со висок степен на самостојност и професионалност, што укажува и денешната расправа, дека има бројни извештаи што укажуваат на одредени деформации при трошењето на државните пари.

Според мое длабоко уверување Државниот завод за ревизија има две клучни улоги. Мислам дека тие се реализираат преку нивната работа.

Првата е, преку извештаи да укаже на одредени недоследности и превентивно, практично, да делува за одредени незаконитости, ненаменско трошење на средства, да се коригираат низ процесот на работа.

Втората работа, сигурно е дека, каде што укажува на можни злоупотреби и тука мислам дека нивната работа, активноста на заводот завршува и дека тука треба да се вклучат другите надлежни институции, пред се јавниот обвинител. Но и Државната комисија за спречување на корупцијата, Министерството за внатрешни работи, Управата за јавни приходи, финансиската полиција, Агенцијата за спречување на пари итн. Бројни други институции треба сите овие наоди, укажувања да ги проверат, документираат, се со цел да се изгради став или оценка дали овде има злоупотреба или има криминални однесувања на тие кои се задолжени да ги трошат државните пари.

Сега, дали другите институции доволно работат на тоа, мислам дека моја проценка и оценка е дека другите државни институции не го следат доволно или не доволно во чекор Државниот завод за ревизија, па затоа сега овие извештаи се предмет на јавни коментари, на коментари од страна на нас пратениците, на Антикорупциска комисија итн, и се создава впечаток во државата дека не сме се справиле во доволна мера со корупцијата и криминалот.

Мое укажување, мој коментар би бил, сугестија или залагање дека она што го промовиравме како Програма, ВМРО-ДПМНЕ заедно со другите партии или Проектот за детаминизација на Демократскиот сојуз во 2006 година, врз чии наши залагања добивме огромна поддршка, борбата или војната што се отвори против корупцијата или криминалот во изминатите две години од 2008 година, повторно се доби поддршка, дека таа борба треба да продолжи неселективно и во наредниот период. И јас сум за тоа да се направи анализа на секој носител на јавна функција, дали е тоа министер, директор на јавно претпријатие, на некоиод агенциите, после четиригодишно работење раководење со одредена институција, меѓу другото како и на кој начин ги троши државните пари. Дали согласно законските прописи, дали наменски ги троши парите и на тој начин да се направи добра анализа, проценка, на тие луѓе за кои што има информации, меѓудругото и во јавноста,  на кои им се продолжува мандатот или пак се бара промена, се разбира без, да  речеме, да се скратуваат надлежностите на други институции кои што треба да ги проверат до  крај и да ги докажат евентуалните злоупотреби. 
Значи моето главно укажување е дека треба борбата против корупцијата, против криминалот треба да се продолжи затоа што периодот од 4 годишно владеење сигурно дека дава основа или бара силна потреба да се преиспитаат активностите на голем број на носители на јавни функции. Затоа што тоа што го прави Државниот завод за ревизија врши контрола, анализа над актуелните носители на јавните функции како  и на кој начин ги трошат парите, мислам дека тоа е неселективен пристап и дава основа да градиме оценки дали Република Македонија на успешен, ефикасен начин се справува со корупцијата и криминалот или пак селективно се пристапува исклучиво се водат, иницираат постапки спрема носители на јавни функции кои се, условно кажано, се во опозиција. 

Значи, ако продолжиме со иста динамика, со исто темпо, со ист однос кон корупцијата и криминалот, тогаш мислам дека криминалот нема да биде вредносна категорија во нашата држава, туку зло со кое треба да се справиме. 

И затоа сакам да го подржам Државниот завод за ревизија, дека работи согласно Уставот, законските надлежности и дека сите тие резултати даваат основа да се продолжи таа борба, меѓу другото и борбата против корупцијата и криминалот. 

Инаку сум за тоа Парламентот да има можности да ги разгледува сите извештаите што ги доставува Државниот завод за ревизија, дали тоа преку комисии, па потоа ќе доаѓа на пленарни седници. На тој начин мислам дека ќе јакне одговорноста на секој носител на јавна функција како ги троши државните пари. Благодарам.

Светлана Јакимовска: Благодарам.

Има збор господинот Бучковски Владо, повелете.

Владо Бучковски: Почитуван државен ревизор, почитувани колеги пратеници,

Заменик координаторот на нашата пратеничка група, госпоѓо државен ревизор, го кажа ставот дека ние, иако со големи резерви, ќе го подржиме овој годишен извештај затоа што во изминатиот период со вашето работење, кај нас барем, успеавте да добиете доверба за она што почнавте да го работите. И мораме да признаеме дека дел од ненаменското и криминално трошење во неколку клучни министерства излезе на виделина токму заради вашето работење. Големите скандали, пералницата за пари во Министерството за транспорт и врски, криминалот со купувањето на амбасадите и дипломатско конзуларните претставништва во Министерството за надворешно работи, или криминалот во Министерството за правда, бројот на времените вработувања кои вие само во една година откривте дека се 10 илјади, скандалот што вие го откривте со начинот со кој што во Генералниот секратеријат се купува, се корумпира, да речеме дел од медиумскиот простор, се ваши наоди кои ние ги користевме во политичката битка. 

Жал ми е што, очигледно во овој последен извештај, дека веротајно притисокот кон вас лично и  кон институцијата се зголеми до тие размери што ние не можеме да препознаеме дали е ова истиот државен ревизор или истата Државна ревизија, дали истата институција? 

Да го потврдам ова мое сомневање го земав вашиот прв Извештај од 2007 година на 150 страни, 60 страни текст и 90 страни анекс и прилози и овој последниот 50-тина страни каде што ние треба сега дополнително, да речеме, да истражуваме како е вашата соработка  со Јавното обвнителство, дали како што сте напишале во 2007-та имате 36 претставки и извештаи кои што сте ги дале до јавниот обвинител па посочувате дека некој во анексите, можеме да најдеме табела и тоа ќе го најдеме или сега сте напишале дека има 12 извештаи кои сте ги препратиле на јавниот обвинител затоа што во овој период во 2009-та сте утврдиле незаконитости и неправилности заради кои внимавате на формулацијата треба обвинителот да процени дали е сторен прекршок или има кривично дело злоупотреба?

Јас ќе ја искористам можноста, нема да шпекулирам за притисоците за кои шпекулира ВМРО-вската кујна. Се фали како успеале да ве скршат, дека наводно вашата сестра работела во Министерството  за транспорт и врски, по оној извештај кој вие го обелоденивте, притисокот кој бил насочен кон вас  не успеал да ве скрши, но настрадала таа и завршиле во некоја друга институција, веројатно велат во Бирото за јавни набавки,  а сега дополнително да ви ја затнат устата, веќе не работела таму, наводно зетот на вашата сестра, еден од економските промотори кој заминал далеку во Австралија. Тоа  се дел од сценаријата кои се почесто можеме да ги прочитаме и во медуимите блиски до власта како ВМРО ДПМНЕ се обидува дел од интституциите кои покажаа во изминатиот период дека се професионални, сака да ги попречи во нивното работење. 

Но јас ќе се навратам што беше мој основ за прашање. Бидејќи не можам да утврдам што се случило во овој период и дали меѓу овие 12 извештаи кои сте ги препратиле до јавниот обвинител, ќе ве прашам, е Извештајот за, да речеме за Министерството  за правда. Бидејќи вашата работа која беше за буџетската 2008 година, формално правно завршила со носењето на конечниот Извештај кој е од 28.07.2009 година. И се сега директно ве прашувам, дали, бидејќи овде користите формулација ќе цитирам: - ова е,  значи, конечен извештај на овластениот Државен ревизор за работење на Министерството за правда, ненаменско и незаконско користење на средства 2 милиони и 700 илјади денари ненаменско  потрошени за рекламни спотови во телевизиски медуими,  незаконски исплатени средства во висина 207 милиони денари за прекувремена работа на вработени во администрацијата. Или 1.690.000 денари за извршени услуги и изработка на законски текстови,  велите: - без спроведена постапка за јавна набавка. Или превод на текстови во висина од 3.400.000 денари, не е спроведена постапка за јавни набавки. Или ова што тогаш ни помогнавте - за извршена услуга за привремено вработување преку Агенцијата за привремени вработувања „Проспект“ Прилеп, потрошени се 9 милиони денари итн. И вие констатирате - непочитувањето на одредбите од Законот за јавни набавки влијае на изборот на најповолниот понудувач и рационално ефикасно искористување на средствата во постапките за доделување на договорите. 

Препоставувам, бидејќи вие давате извештај за 2009 година, дека овие констатирани незаконитости и криминали се дел од оние 12 извештаи кои на маса ги има Јавниот обвинител. И, бидејќи вие сакате да  оставите впечаток дека и понатаму ќе бидете крајно професионални,јас би ве прашал во продолжение на оваа моја дискусија. Ако овој извештај е еден од овие 12 кои се другите 11, може ли да знаеме, затоа што гледаме повторно ги спомнувате ДКП-ата, дури препорачувате да се менува Законот за јавни набавки затоа што претходно откривте голем криминал па тие да имале некои специјални процедури. Сакам да ве прашам дали идинаесетото, или дванаесетото што е на масата на Јавниот обвинител е приказната за ДКП-ата? За другите 10, ако стигнете да ми кажете добро, но би сакал да знам, бидејќи не можам да откријам, кои се тие 12 изветаи што според вас заслужуваат Јавниот обвинител да се произнесе? Затоа што ние не слушнавме дека во меѓувреме, освен за транспорт и врски шти го користи сега и координаторот на пратеничката група на ВМРО ДПМНЕ, дека Јавниот обвинител за било кој наод рекол дека не е злоуптреба и не е криминал. 

Понатаму, се обидувам во ова време во кое живееме, каде што не верувам да официјалните бројки, затоа што, јас барем, лично сум убеден дека сите бројки се фризирани. Да искористам нешто што го видов во вашиот Извештај. Значи и вие, како овластен државен орган, исто така се сомневате во финансиските извештаи и давате целосна доверба и велите вистинито и објективно се прикажани за оваа година 2009, 48%  од финансиските извештаи што сте ги гледале. 

И сега сакам да ве праѓам затоа што јас сум  правник, не сум толку ук, а не сум неук, во делот на владеењето на овие евиденции, дали вие, врз основа само 48% вистинити извештаи, може да дадате релеватна оценка за криминалот или, ајде да го користам терминот ненаменско или наменско трошење на средства? Или сето ова што го читаме овде треба да има 52% резерва? 

Уште повеќе што со овој ваш начин, со овие што ги гледаме ваши графикони откривате и други детали кои, за жал, мора ние поинаку да ги толкуваме. Бевте многу поексплицитни на почетокот. Затоа сметам  сменет е речникот и вокабуларот заради силниот притисок  кој веќе не е тајна. 

Вие велите, во делот на наменското и законското трошење на парите, може да дадете целосна доверба или позитивно мислење само за 37% од она што сте го контролирале во тој период. Значи, застрашувачка е бројката од 63% за оние кои немате доверба или велите дека за дел од нив се гледа, само ние не можеме да кажеме кои, дека работат целосно вон процедурата и нетранспаретно. 

И затоа, имајќи ги во предвид сите овие мои дилеми, станува јасно зошто колегите од ВМРО ДПМНЕ инсистираа да не се гледаат поединечно извештаите на буџетските корисници, туку врз основа на вакви сувопарни годишни извештаи ние да се обидуваме  да проникнеме во суштината, а морам да признаам дека користите терминилогија што ни дава нас повод да истражуваме, но немаме целосни податоци заради затвореноста на некои од институциите да утврдиме на кој начин реално се трошат парите на граѓаните.

Затоа би побарал од вас ако е тоа можно барем да допрецизирате според ова што овде го гледам дали може да добиеме информација, не верувам дека се тие од доверлив карактер, кои со овие 12 затоа што тоа го имате на страна  24 каде што велите, соработката со Јавното обвинителство се одвива во континуитет и во 2009  година се доставени 12 ревизорски извештаи во кои е оценето дека содржат наоди  за постоење на основано  сомневање за сторен прекршок или кривично дело. Благодарам.

Трајко Вељаноски: Благодарам.

Има збор господинот Станковиќ Емилијан, повелете.

Емилијан Станковиќ: Благодарам претседателе, почитувани малку колешки и колеги пратеници од владеачкото мнозинство, почитуван главен државен ревизор, 

Со внимание го читав вашиот извештај кој што денес е пред нас на оваа пленарна седница и сакам да бидам многу чесен на почетокот и да ви честитам или да поздравам дел од вашите активности до сега бидејќи она што добро сте го сработиле и што е факт е за поздравување без разлика што нас како опозиција во изминатиот период многу од државните институции на  кои што се ставени кадри на предлог на премиерот, апсолутно не сме задоволни од нивната работа, меѓутоа  факт е дека вие како главен државен ревизор во изминатиот период покажавте дека имате и храброст и волја да констатирате кога криминално се трошат народните пари.  Сакам тоа да го поткрепам со факти. Факт е дека само за 25 дена во септември 2009 година вие објавивте речиси за една третина од министерствата негативни ревизорски извештаи, секоја недела  по еден министер. Значи, почнувајќи од ревизорските извештаи за Министерството за транспорт и врски, за надворешни работи, за правда, па се до оној последниот за Владата каде што главно и одговорно лице е премиерот Никола Груевски. Искрен да бидам ги користевме како опозиција овие ревизорски извештаи на своите прес конференции и денеска сакам да ја отворам дилемата дали тенчината или фактот што овој извештај е многу потенок од претходниот извештај кажува дека сте избрале, бидејќи очигледно не можете да лажете или не можете да работите по партиски директиви исклучиво, покажувате дека го избирате принципот заради притисоците поради ваквите негативни ревизорски извештаи, всушност да не правите ревизија согласно програмата или согласно она што сметате дека треба или динамика што ја утврдувате каде што треба да се влегува нема да влегувате во иднина и да цените дали народните пари се  трошат како што треба или не, заради притисоците кои ви се направени во изминатиот период. Ова е дилема, не викам дека е така. Се надевам дека ќе имаме прилика во текот на дебата да добиеме од вас одговор. Ќе повторам внимателно го читав овој извештај, посебно вашето воведно обраќање. Ќе се согласам и ќе поздравам тоа што инстистирате да  работиме согласно европските стандарди или стандардите на Европската унија. Предлагате што треба да се стори за да зајакне Државниот завод за ревизија и го добие вистинското место во органите на државната управа. Меѓутоа сакам да ви потврдам дека и опозицијата инстистираше да се работи согласно европските стандарди. Не случајно баравме да има посебно собраниско тело кое што ќе расправа за трошењето на народните пари. Меѓутоа очигледно како што можете да видите и денес не постои политичка волја кај ВМРО ДПМНЕ ниту кај владеачкото мнозинство. Овде има едвај десетина пратеници од ВМРО ДПМНЕ  кои што воопшто не ни учествуваат во дебатата, апсолутно не постои никаква волја за тоа да се расправа како се трошат народните пари во Република Македонија. Оттука сметаме дека ниту една комисија формирана од страна на ова Собрание, тоа нема да може да го субституира или да го замени, така што да апсолутно единствен начин за решавање на проблемот што оваа Влада сака да ги злоупотребува народните пари, да ги троши криминално, е да си замине од власт односно  да биде побрзо сменета и на тоа СДСМ посветено ќе работи во наредниот период.

Сега сакам да говорам за нешто конкретно. Ќе повторам, значи дадовте серија на негативни извештаи за работењето во 2008 година на неколку министерства меѓу кои на Владата на Република Македонија. Би сакал, бидејќи дел од констатациите  во овој ваш извештај за 2009 година некаде констатирате дека дел од препораките кои што сте ги дале за изминатата година се прифатени од страна на министерствата, односно одговорните лица таму. Бидејќи немаме друга форма, значи на 9-ти октомври 2009 година се обидовме  на Комисијата за финансирање и буџет да расправаме за 3 извештаи, 2 ревизорски извештаи од министерство, и едно јавно претпријатие, тогаш владеачкото мнозинство одби  не гласаше. Немаме  друга прилика, можеби ќе биде малку невкусно ако од вас  бараме денес одговори. Меѓутоа би сакал едноставно да дадете ваше мислење што е прифатено од страна на Владата на премиерот Груевски и ВМРО ДПМНЕ после серијата неправилности кои што ги констатиравте во 2008 година, кои што ако не ги помните денеска ќе ве потсетам. Значи, половина од буџетот на Владата или речиси 10 милиони евра премиерот Груевски ги потрошил од својата омилена ставка стоки и услуги односно договорни услуги на кампањи, реклами и соопштенија. Ако на ова се додадат претходните од 2007 година уште 8 милиони, ова се отприлика некаде 18 милиони евра, само од сметката на Генералниот секретаријат на Владата, каде што  одговорни лица се генералниот секретар на Владата и лично премиерот Никола Груевски. Потрошила Владата 150 илјади евра на хонорари и за членови на второстепени комисии, меѓу кои имало и пензионер. Се плаќале и тие што не решиле ниту еден предмет, биле потрошени 200 илјади евра на кафиња, сокови и ручеци, кои што вие не сте се убедиле дека се трошат  законски и наменски. Претпоставувам сфаќате која е вашата тежина и на она што вие ќе го кажете и напишете, бидејќи токму човекот, односно функционерот главниот државен ревизор кој што е поставен од премиерот и на гласање на владеачкото мнозинство констатира сериозни неправилности во трошењето на парите токму во Генералниот секретаријат каде што одговорно лице е Никола Груевски. Јас како пратеник, претпоставувам и другите колеги од опозицијата сакаат да добијат денеска информација што од ова како неправилност е констатирано, односно исправено од страна на Никола Груевски и генералниот секретар на Владата и дали ова ќе се повторува во континуитет бидејќи повторно информациите кажуваат дека се трошат од истата сметка, не помалку туку повеќе пари за реклами, соопштенија и  кампањи она што за оваа Влада е омилена дисциплина и омилена ставка од која што се трошат криминално народните пари. 

Госпоѓо главен државен ревизор, одам на страната 29. И сега ќе цитирам нешто што вие сте го напишале, велите - Во однос на договорите за купување и преадаптација на објекти наменети за амбасади и мисии, значи се префрлувам на ревизорскиот Извештај во делот на Министерството за надворешни работи, велите - во странство Ревизијата констатирала дека наведеното Министерство постапило по препораките на овластениот државен ревизор. Во 2009 година активностите за купување на објекти за амбасади и мисии во странство се прекинати поради необезбедени средства со Буџетот на Министерството, работите околу преадапцијата на објектите во Виена и Љубљана се завршени и истите се ставени во употреба. А поради впишување на сопственоста на објектот на амбасадата во Москва на име на  Република Македонија парите се вратени. 

Јас претпоставувам дека ги имате информациите што се случува во Министерството за надворешни работи, бидејќи и вие сте констатирале серија неправилности минатата година во купувањето на амбасадите. Ако не, да ве потсетам, таму главната ролја или главната улога ние ја нарековме „амбасадорската Окта“ ја имаше тогашниот државен секретар Игор Илиески кој што сега патем е нов амбасадор на Република Македонија во Прага, веројатно за одредени заслуги. Само да ве потсетам дека внатрешниот ревизор на Министерството за надворешни работи јасно укажува и стои дека објектот во Љубљана не е купен согласно инструкциите на тогашниот државен секретар Игор Илиевски. Тој документ покажува дека истиот човек кој ја купува амбасадата е и претседател на Комисијата за прибирање на понуди. Истиот човек кој купува во директна спогодба одлучува кој објект ќе биде купен. Претпоставувам дека знаете, дека повторно тој човек е истиот Игор Илиевски. Сега, значи државен секретар, сега амбасадор во Прага. Значи, уште потрагично е што истиот Игор Илиевски, значи купува амбасада во Љубљана во која што вие сте констатирале дека е купена согласно законските прописи со овој извештај, кога ја купува во постапка и процедура спротивно на прописите и инструкциите кој самиот ги пропишал. Ова покажува дека еден ист човек, функционер на ВМРО-ДПМНЕ прави прописи за да ги крши. 

Дополнително говорите за амбасадата во Љубљана дека е купена согласно стандардите. Референтот во амбасадата во Љубљана Наум Николовски има кривична пријава. Човекот си купувал џипови, накит, техничка опрема, во вредност од преку 200 илјади евра. 

Бидејќи немам доволно време, почитуван главен државен ревизор, бидејќи овде констатирате дека се е во ред во амбасадата во Љубљана и Виена претпостапувам дека ќе добиеме одговор врз основа на што констатиравте дека Министерството за надворешни работи ги прифатило препораките од Државниот завод за ревизија.

Трајко Вељаноски: Благодарам. 

Има збор господинот Ивановски Игор, повелете.

Игор Ивановски:  Благодарам претседателе.

Колеги пратеници, госпоѓо главен државен ревизор.

Збориме за исклучително важен документ од исклучително значајна институција, бидејќи ревизорот има исклучително централно место во сите демократски системи, вклучително и согласно Уставот и останатите законски норми на Македонија. 

Од причина што ако Собранието има уставна и политичка одговорност да ја контролира Владата односно извршните органи, вие имате законска одговорност да го контролирате трошењето на народните пари. Односно и ние како Собрание и вие како државна инститиција ревизор имате законска, морална, политичка, етичка, како сакате дополнителна димензија во спроведувањето на вашата задача. 

Зошто е таа значајна, особено во Република Македонија? Бидејќи во моментот покрај класичниот криминал што се случува на улиците, со убиствата, кражбите, итн, се случува и еден тип на владино мафијашки криминал за кој што имавме можност да гледаме на телевизијата со убиството на тројцата луѓе во Аеродром и дополнителен уште поголем или паралелно или помал сеедно, тоа не е моја задача ниту знам да го мерам, владин криминал, бидејќи Владата и нејзините институции ги трошат народните пари. 

За колкави пари станува збор? Ако Буџетот во еден временски период изнесуваше 2.700.000.000 евра па со ребалансите се намалуваше, но еве во еден пресек толку, ако се тргне дека за плати и придонеси и за социјални трансфери се даваат одприлика од 800.000.000 до 1.000.000.000 евра остануваат 1.700.000.000 евра кои што Буџетот на Владата, институциите или на фондовите се троши од страна на некои раководни лица. Тоа се луѓе со име и презиме. Не се тоа апстрактни категории. 

Ако на тоа ги додадеме општините ќе дојдеме одприлика 2.000.000.000 евра што годишно некои луѓи ги трошат. Ваша задача  е да видите дали тоа го трошат согласно законите и позитивните останати законски прописи во Македонија? 

И јас се согласувам дека кај вас има класични осцилации кај работењето, кај вас лично како одговорна и на институцијата и ако во одреден временски период имавте наоди кои што беа исклучително сериозни, сега доаѓаме до еден тип на фризирање, релативизирање и маскирање на вистинскиот криминал и незаконско работење во владините институции и тоа е факт. 

Кои се мотивите и причините говореа колегите пратеници, вие можеби знаете и некои дополнителни. 

Оттаму, кај мене се поставува клучното прашање зошто, госпоѓо главен државен ревизор вие со иста линија, со иста определба, согласно законот кој што ве штити, ви дава овластување во исто време, не ја вршите вашата работа? Пример, објаснувањето дека вие имате годишна програма и не можете во континуитет  исти институции да ги анализирате и вршите контрола, не држи, бидејќи, вие самите одлучувате врз база на вашата лична проценка и парите што ви ги дава Владата кои институции во таа година ќе ги контролирате. 

Да ве потсетам дека, на пример, Кабинетот на поранешниот претседател Црвенковски  што има од прилика 1.000.000 евра буџет се движат од прилика, беше најмалку  2 или можеби 3 годни по ред во серија посетуван од страна на Државниот завод за ревизија. Се поставува прашањето, зошто госпоѓо ревизор не го посетивте Министерството за внатрешни работи три години по ред? Или Министерството за надворешни работи, зошто? Затоа што во првиот ваш наод за овие и за транспорт и врски и за останатите и за правда итн,  вие откривте груби прекршувања на Законот. За да утврдите дали тие ги коригирале своите пропусти вие треба и следната година да отидете таму, тоа не сте го направиле.

Оттаму, флоскула, политичка констатација е дека во овие министерства се коригирани дел од недостатоците, бидејќи вие тоа не сте го провериле. И видите, постојат наоди незаконско и ненаменско трошење на народните пари, тоа се тие 2.000.000.000 евра, кој што некој одлучил незаконско и ненаменски да ги троши. Да ве потсетам, за 5 евра, во една акција, дел од цариниците завршија во затвор. Што е добро, бидејќи секој криминал треба да се санкционира. Ама видете, некој за 5 евра иде 2 години во затвор, а некој што проневерил,  согласно вашиот наод 1, 2, 3 5, до 20 милиони евра ужива политичка власт и уште неконтролирано, од ваша страна, може и најверојатно тоа го прави, ги троши на истиот начин незаконски и ненаменски државните пари. И вие тука сте соучесник. Тоа е клучниот проблем. 

Клучниот проблем е дека вие дозволувате главниот минстрим да биде - кради неконтролирано и колку што сакаш. 

Па само овие наводи што ги прочитаа моите колеги пратеници се за една ставка незаконски потрошени 200.000 евра, за друга ставка незаконски потрошени 1.000.000 евра, за друга ставка 3.000.000 евра, да ве потсетам за уште еден пример. Еден поранешен министер се гони со обвинителен акт затоа што вработил луѓе без одобрена согласност со Министерството за финансии, значи без пари. И тоа е кривично дело. Па само во вашите наоди има такви уште поголеми кривични дела. Да ве потсетам дека не слушнавме  особен коментар и несогласување од Државниот завод за ревизија со новиот Закон за јавни набавки што има за цел, со пролонгирањето на плаќањето за две години од денеска, само да го легализира криминалот што е направен во моментот на склучување на договорите. На пример, министерот за финансии или некој друг министер потпишал работа, дал работа на некоја икс фирма знаејќи дека нема пари. За такво дело се гони еден министер. И за да се покрие веќе сторен криминал во тој момент, сега се изменува Законот за јавни набавки. Заводот за ревизија молчи. 

Се отвора дополнително дилемата, зошто постои еден речник и едни наоди за едно Министерство, а друг речник за друго Министерство? На пример, очигледно е дека во претходните ревизорски извештаи, особено за Министерството за внатрешни работи, дури и заклучоците за ист прекршок се со друг речник. Ако кај едни има незаконско и ненаменско трошење на парите, кај Министерството за внатрешни работи вие сте најблага, вие бидејќи го потпишувате на крај. Тие на кои што сте им го дале да го работат, не знам по колку иде, четири, пет, итн, ревизори. И таму не стојат истите формулации. Дали се чувствува специјален однос кон Министерството за внатрешни работи, страв, закана, толеранција политичка? Тоа единствено можам да го нагаѓам и да заклучувам во таа насока. Бидејќи, ако за Министерството за правда или Министерството за труд и социјала има наоди со еден речник  што се согласни Законот, само кај Министерството за внатрешни работи вие тие ги релативизирате до недоглед. 

Дополнително прашање, што ли пават внатрешните ревизори кои согласно законот за внатрешна ревизија ова Собрание овозможи можност за именување? Како тие внатрешни ревизори дозволуваат до тој степен да не се почитуваат законите за да вие констатирате такви работи во вашите ревизорски извештаи? 

Значи системот ни е целосно крахиран. Во најголем дел, не сите, од претставниците на власта се дадени на пристапот - кради додека можеш и пази да не те фатат. До таму сме дојдени. Сте дојдени, се извинувам, не вие, власта, ама вие, ако тоа недоволно јасно, прецизно, егзактно, со голем глас го санкционирате, го откривате, тогаш тие ќе си продолжат понатаму да го прават истото.

Па самиот податок, што вие го кажувате, дека Јавниот обвинител не покренал ниту еден процес согласно вашите наоди, поставува две дилеми дека или вашите наоди не се точни, што јас не се согласувам, точни се, или Јавниот овбинител очигледно и тој заради сопствени мотиви одлучува да тие ги стави во фиока. 

И на крај, конечно кај мене се создава еден за жал, прилично трагичен заклучок. А тоа е дека во Македонија се случува, во владините  институции, во Владата, Генералниот секретаријат, министерствата, општините, итн, се случува многу поголем криминал од оној кој што вие го откривате. Се случуваат многу поголеми незаконски, ненаменски трошење на парите од оние што вие ги констатирате. Во тоа учествувате и вие. Мислам дека целта е да се даде на јавноста мала сатисфакција дека еве нешто Државниот завод за ревизија работи, открива, а дека во суштина големата работа си тече непрекинато и во многу поголем обем од оној кој што реално се прикажува и тоа ја прави ситуацијата со незаконското и ненаменско трошење на државните, народните пари уште поопасна, уште потрагична и уште поголема. Благодарам. 

Трајко Вељаноски: Благодарам и јас.

Тука ја прекинувам седницата, продолжуваме со работа во 15,15 часот.

(Пауза од 14,15 часот)
Рафис Алити: Да продолжиме со работа. 

Збор има пратеникот Авировиќ Владанка.

(Реакција од пратениците за неприсуство на претставникот на Владата)

Да, ќе чекаме и го повикуваме да дојде во салата на Собранието.

Збор има пратеникот Владанка Авировиќ.

Владанка Авировиќ: Благодарам потпретседателе. 

Мојата дискусија ќе биде секако како почеток, сакам да дадам некои уводни мои размислувања околу ревизорскиот извештај и активностите на Државниот завод за ревизија во 2009 година и тоа е предмет на денешната дискусија. 

Со оглед на тоа што во Извештајот на Државниот завод за ревизија за нивното работење, односно нивните активности имаме пред нас работен материјал. би се задржала на податоците што се објавени и податоците  што потоа ни се даваат, а што се предмет на анализи на нас пратениците, сакајќи да видиме во која состојба ни се движат контролните функции на Парламентот, контролните функции на општеството и самиот систем дали во една определена точка од работењето има подобрувања или се движиме во насока кон подобрување на работите што се предмет на контроли. 

Имајќи го во предвид овој извештај, укажувам на податокот дека и оваа година обемни биле зафатите на Државниот завод за ревизија, бидејќи со своите ревизорски наоди не упатуваат дека извршиле, во текот на годината, 157 ревизорски извештаи во поглед на финансиското работење за таа година, за 2008 година, ревизорските извештаи што се извршени во вид на тематски ревизии, што се извршени 10 такви тематски ревизии, ревизор​ските изештаи во вид на дадени препораки што се од прилика близу до 1000, спроведени се препораки што се 630. Колку се јавните приходи зафатени со нивните контроли, колку се ревизорските извештаи доставени до Собранието на Република Македонија и воопшто сликата која што врз основа на нивните анализи е дадена и е во наредните 10-тина или 7 минути, колку ми остануваат ќе се обидам да ги интерпретирам. 

Имајќи во предвид дека методологијата на Државниот завод за ревизија при вршење на анализите од година во година не се менува во сите овие 10 години, имајќи во предвид дека Собранието на ист начин ги третира ревизорските годишни извештаи во консикутивен период во сите овие години, имајќи во предвид дека ништо од тоа не е променето, значи имаме од прилика еквидистанца на сите ревизорски извештаи и овозможеност на еден пообјективен пристап со оглед на тоа што методологијата на тие извештаи е иста. 

Оттука, ќе заклучам дека неоправдано во текот на денешниов ден се зборува дека е зголемен криминалот, дури се упатуваат и тешки зборови, дека тоа се некои криминално мафијашки активности на Владата поврзана со криминалните мафијашки структури кои што постојат и во Македонија, како и секаде во светот, па дури се споменуваше и владин криминал кој што протекнува како анализа од рвизорските извештаи. 

За почеток ќе кажам дека од сите овие извештаи до, според мислењето на Државниот завод за ревизија, до Јавното обвинителство се упатени само 12 извештаи. Со тоа работата на Државниот завод за ревизија тука е завршена со облигаторно дејство од страна на Јавното обвинителство, во вид на квартални извештаи да даде анализа по колку од тие извештаи од Државниот завод за ревизија постапил. 

На страна 22 дадено е мошне прецизно едно мислење од страна на ревизорската куќа, а тоа е дека изразените мислења без резерва во консекутивен период од пет години покажуваат позитивен тренд односно од 2004 година, до 2008 година, покажува дека кај ревидираните субјекти се намалуваат утврдените неправилности во работењето и користењето на јавните средства. Овој тренд на позитивна насока се одразува, ама буквално, во сите ревизорски извештаи, повторно напоменувам, испитано по иста методологија, од кога пости  Државниот завод за ревизија. Како мислењата без резерва, така мислењата со резерва, така негативните мислења или воздржувањето од давањето на мислење. 

Ова е за нас од посебно важен податок и ќе го надоврзам и податокот на ревизорските мислења врз основа  на овие прецизни анализи од 2004 година навака, каде што кажува дека позитивен тренд е и кај усогласеност со законските прописи што ќе каже дека во Република Македонија во овој период се зголемува законското работење кај корисниците кај буџетски фондови и трошењата на јавните пари. 

Ако ги погледнеме и ревизорските извештаи, онака како што е дадено на страна 22 и 23, ќе ја добиеме правата слика и мислам дека од ова не треба никој да биде премногу заоволен, ама не треба и да се затвараат очите и да се каже дека ништо во Република Македонија не чини и оттаму, ја сметам за неоправдана критиката на опозицијата дека во Македонија расте криминалот. Спротивно е на ваквите изразувања во вид на ревизорски анализи. 

Една јасна тенденција, почитувани колеги, треба да ја земете во предвид како опозиција е тоа и мислам дека кај вас треба да биде предмет на анализа, а тоа е што се намалува злоупотребата на буџетските корисници, се намалува и незаконското работење, се намалува и незаконската воздржаност од давање на позитивни анализи и во вид на ревизорски извештај. 

Доколку се впуштиме во анализа и на претходните ревизорски извештаи, таму ќе се констатираат низа структурни недоследности, структурни недостатоци во поодделените министерства. И ние како парламент за тоа и донесовме  уште други низа закони, а особено важен домен и Законот за внатрешна ревизија и ревизорска контрола, со што се намалува значи, тоа влијание на злоупотреба која што беше во претходниот период. Значи од таму апелирам, посебно до опозицијата да ги прочита добро ревизорските извештаи од 2004, 2005, 2006 година, кои што се предмет на овие анализи и од таму ќе констатира дека системските слабости кои што постоеле во Република Македонија се намалуваат. Тоа, јас мислам дека најповеќе вие треба да го видите како опозиција, бидејќи давата една погрешна слика за состојбите во Република Македонија. 

Исто така сметам дека непотребно се врши една несоодветна анализа, дека Државниот завод за ревизија работи под притисок, па тој Државен завод за ревизија не ги контролира или не врши тематски контроли, или не врши дополнителни контроли во областа на спроведување на препораките. Бидејќи тоа во ревизорскиот извештај е ставено како позитивно, односно ќе каже дека од вкупно извршените контроли повторни, за да се види употребата на препораките 80% од препораките кои што ги дал Државниот завод за ревизија се веќе имплементирани. Што ќе збори дека во Република Македонија има висок процент, за разлика од претходните години, на спроведување на препораките на Државниот завод за ревизија во областа на трошењето на јавните пари. Тоа во претходниот период апсолутно не беше така и мене ме радува тој факт, кој што еве денеска не се гледа доволно. 

Затоа ќе кажам дека, еве на пример, немам за жал време поодделно да ги анализирам претходните ревизорски извештаи, во вид на годишни извештаи за 2004, 2005, 2006 година, 2007, 2008 година, меѓутоа ме радува и фактот дека злоупотребата и ненаменското трошење на одобрените средства, во буџетот на Република Македонија се намалува. Тоа, почитувани колеги говори дека Република Македонија е на прав пат и далеку сме од состојба во која што ќе кажеме дека во Република Македонија се е добро и дека во Република Македонија се е добро и навистина одработивме се и треба да се движиме само во тоа што е до сега како една рамка, далеку е од тоа и сметам дека секоја година секој ревизорски извештај ќе биде се квантитативно и аналитички исцрпно даден кој ќе ни биде предмет на наша анализа. 

Затоа упатувам, ова е моја желба, овој ревизорски извештај, навистина, колегите посебно од опозицијата, да го читаат правилно да ги земат во обзир, претходните анализи на сите ревизорски извештаи од што ќе произлезе фактот дека Државниот завод за ревизија непристрасно и како институција која што е многу високо квалификувана во Брисел, ќе продолжи да си работи како независна институција и ќе ни ги дава правите слики во стопанството. Благодарам. 

Рафис Алити: Благодарам. 

Реплика има пратеникот Нилолов Марјанчо.

Марјанчо Николов:  Благодарам потпретседателе. 

Имам неколку забелешки на излагањето на колешката Авировиќ, 

Прво, добро е што само таа од позицијата се јави за збор, за жал другите колеги не најдоа за сходно да зборуваат за Годишниот извештај на Државниот завод за ревизија посебно колегите од ВМРО ДПМНЕ. Нема ниту еден од нив јавено за дискусија по однос на извештајот и само по себе покажува колку се обидуваат да дури и дебатираат на собраниска седница за извештаите на Државниот завод за ревизија. 

Колешке Авировиќ, во вашето излагање, за жал, и ако сте работеле во оваа проблематика се обидовте да ги релативизирате работите и да се вметнете во некој просек како наводно и претходно било исто, па сега малку е подобро и тоа не дава основ да се сомневаме во одредени дејствија констатирани во извештаите Државниот завод за ревизија. Значи, кршењето на закон, посебно Законот за јавни набавки. Таму има јасно дефинирано дека е кривично дело. Непостапување по Законот за јавни набавки, јасно укажува дека е кривично дело. Кршењето на потпишаните договори со избраните економски оператори, надвор од она што е договоррено е кривично дело. Е, сега, вие што велите дека е дадено мислење за поголем дел од приходите, дали е за вас добро, да 32% од приходите да има негативно мислење. Спроред извештајот значи во 2009 година, се ревидирале или извршена ревизија на 96 милијарди од државните приходи. Или за овие 96 милијарди кои се околу 1 милијарда и 800 милиони евра, има дадено за 30% од тие пари негативно мислење. За повеќе од 500 милиони евра.

Е сега, ако е тоа незначително, ако е тоа нерелевантно, ако е тоа просечно и притоа никој во Република Македонија да нема земено во предвид да поведе одредена постапка макар, да се утврди одговорност јас навистина мислам дека зборувањето од позиција на власт да ги браните овие наоди, само покажува дека и вие сте свесни дека има злоупотреби во користењето на парите на граѓаните.

Рафис Алити: Благодарам. 

Контра реплика има пратеникот Авировиќ Владанка. 

Владанка Авировиќ: Не, почитуван колега, значи се обидов да бидам, да ги порелативизирам, инаку состојбите во прехтодните периоди беа многу пострашни. 

Ќе ви прочитам страна 40, непочитување на одредби на Законот за јавни набавки, ревизорски извештај 2005 година, вика иста состојба, скоро идентична како и 2004. Овие констатации се загрижувачки бидејќи контролните механизми во државата, сепак треба да имаат констатирано одредено девијантни појави на мито и корупција кои се зголемуваат. Ревизорски извештај од претходен период ви читам, каде што се констатирани. Значи неправилна примена на акти, неспроведени постапки за јавни набавки, 62 во 2004 година во износ од 366 милиони, 19 ревизорски извештаи дека немаат донесено планови по основ на јавни набавки. И море, море, на недостатоци, ама толку девијантни појави кои не можат да се споредат со сегашната состојба. За жал. Затоа ви реков да ја прочитате, апсолутно целокупната материја на која што е предмет на анализа. Во спротивно нема да излезете од лавиринт во кој што сакате да докажете криминал кој што се зголемува, обратна е ситуацијата. 

Рафис Алити:  Благодарам. 

Збор има пратеникот Ќуркчиев Никола. 

Никола Ќуркчиев: Благодарам потпретседателе. 

Почитувани колеги пратеници, почитуван главен држаен ревизор, 

Еве се случува и тоа да еден ист извештај различно го толкуваме дури и ние пратениците. Чудно, меѓутоа кога ќе се каже на опозицијата дека не знае да го чита извештајот, или можеби не го разбрала, меѓутоа се надевам дека ќе има можност за реплика, па да кажам за какви башибозуци се случува и зошто за тоа не дискутираме. 
Почитувани колеги, кога се зборува за Годишен извештај на Државниот ревизор обично сите застануваме и треба тоа да биде така и би рекол со определена доза на почит ги  читаме и ги толкуваме тие извештаи, без разлика дали сме позиција, или сме опозиција. Бидејки Државниот завод за ревизија не само што укажува како во државата се трошат народните пари, туку пред се  ние преку нас пратениците треба на граѓаните да им кажеме  каква се состојба утврдил при контрола на државните субјекти, се разбира кои што биле предмет на ревизија како ги трошат  тие народни пари. Бидејки се работи за една би рекол врвна државна самостојна и независна  услвно кажано институција која што претставува основен барометар за тоа како и на кој начин  се трошат народните пари. Нормално е Државниот завод за ревизија да ја има поддршката  на Собранието. Меѓутоа, знаете како е, читам овде дека освен што Собранието треба да дава поддршка на оваа институција во исполнување на неговите надлежности, Државниот завод за ревизија од друга страна треба да ни презентира, или да ни  ги каже неправилностите, случаите на противзаконско работење и можни случаи на корупција и злоупотреба на функции. Меѓутоа, тоа не го слушнавме во првиот дел. Дури треба изгледа да не зборуваме за извештајот. На крајот на краиштата и не може да биде поинаку со одлука на парламентарното мнозинство е кажано дека Парламентот не треба да ги гледа ревизорските извештаи.  Тоа е најдобар пример како ние во Република Македонија се однесуваме не кон овој извештај, туку кон една ваква сериозна  врвна државна институција при чии што  извештаи треба секој да се замисли. Подоцна ќе спомнам неколку примери кои што јас всушност не можев да ги разберам.  Во извештајот велите дека во 2009 година сте посветиле посебно внимание на реализација на стратешки цели, пред се унапредување на квалитетот на ревизиите, воведување на нови видови на ревизии и јакнење на ревизорските вештини.  Јас нема и не сакам да дискутирам за можеби несебичното залагање на ревизорите, ама останува една чудна дилема за соработката со слични, или блиски до овој орган надлежни органи во Република Македонија кои што за жал и за најскандалозните би рекол злоупотреби  и извештаи едноставно како да нема ехо, како да нема ништо од тоа во ниедна друга државна институција. Јас не сакам да зборувам за процентите, бидејки гледаме дека имаме различно толкување, како да не ни е важно тоа што имаме 32% негативни извештаи, туку спомнуваме некои други времиња колкав процент било тоа, замислете, тоа ќе не извади од ситуацијата, или не сакаме да дискутираме дека 62% има забелешки во трошењето на државните пари на народот. Зошто никој то ане го споменува? Ако 25% од процентот на јавни набавки се спротивни на закон, има ли нешто појасно од тоа, дека не треба да дискутираме, или ако тоа ни го кажува една ваква државна ревизорска институција во државата која не само што има за цел објективно да го информриа Собранието, Владата и другите носители  и функции, туку и нешто да се стори за тоа. Меѓутоа, не сакаме дури ни да бидеме информирани. Многу е чуден извештајот особено во делот на државните и дејностите од јавен интерес, како што е одржувањето и заштитата на државните патишта за кои што секојдневно ние зборуваме овде од оваа говорница. Изгледа никој не сака да го види јавниот железнички превоз и управувањето со отпад. Меѓутоа, да дадам еден класичен пример за тоа како ние пратениците, како Владата и како ревизорот, или Државниот завод за ревизија ги гледа работиве. Бидејки сум претседател на Комисијата за земјоделие, дозволет еми да ви прочитам што напишал Државниот ревизор во делот на Министерство за земјоделство, шумарство и водостопанство кои што биле предмет на ревизија каде што при реализација на Програмата за фианнсиска поддрѓка на земјоделството и Програмта за поттикнување на развој на органското производство во 2008 година не биле почитувани утврдените критериуми за доделување фианнсиска поддрѓка на пријавените кандидати од аспект на утврдување на структура на бодови, вклучување на   апликанти кои не ги исполнуваат условите за субвенции, однапред испалтени средства без  потврдување за реализирани активности од корисниците , без доставување на финансиски извештаи за наменско користење на тие средства и т.н.

 И сега на крајот, многу важно, ревизијата дава препораки за надминување на утврдените слабости, замислете, и истите биле прифатени од страна на министерот и одговорните  во Министерството како активности за понатамошно постапување.

Господин главен државен инспектор, да ве информирам, јас поставив прашање на министерот, пратеничко прашање, за среќа и за жал. што се вие сте утврдиле во таа контрола, дали знаете кој е одговорот на минситерот? На моето пратеничко прашање министерот ми одговара и вели дека целата постапка е водена транспарентно, сите апликанти се информирани за одобрување или одбивање на барањето, бодирањето било извршено согласно утврдени критериуми и целата постапка е спроведена  во предвидениот рок. 

Вели дека, оттаму, уште еднаш сака да потенцира Министерството дека крајно транспарентно, со точно утврдени критериуми, согласно со закон е извршен изборот на лица кои добиле финансиска поддршка согласно објавените повици.

И сега замислете, и ова е државна институција, ама оваа е ревизорска. Како да го разберам јас овој одговор на министерот што е апсолутно спротивно на она што вие сте го коснтатирале во вашите извештаи. За жал, тука настанува главниот проблем. Не може толкување на еден државен, врвен орган да биде, вака, би рекол, ноншалантно, неодговорно, при утврдена фактичка состојба. А вие сте направиле само две контроли таму. Замислете да направите една сериозна контрола за тоа како и на кој начин, или ако го земете ревизирскито извештај вашиот, што се таму е пронајдено, тогаш можеме да замислиме што се би  можело да чуеме како одговор на Министерството. Но, жалам што не постои можност, или пак механизам за утврдување дури ни на политичка одговорност во ова Собрание. Ние не можеме да дискутираме ни за тој извештај овде, заради тоа што  парламентарното мнозинство цени дека таа квота не е добра и дек ане треба да се прави така на еден транспарентен, јасен нашин, без разлика кој го води Министерството, кој ја води Владата и дека законот подеднакво важи за сите. За жал, останув аи понатмау да се пишуваат можеби вакви констатации и да се констатираат незаконски постапки. Меѓутоа, се надевам дека ќе додје ден некој да одговара за ваквите злоупотреби. Благодарам.

Рафис Алити: Благодарам и јас.

Реплика има пратеникот Живко Пејковски, повелете.

Живко Пејковски: Благодарам почитуван потпретседателе, почитувани коелги, почитуван државен ревизор, почитуван колега  Ќуркчиев.

Во никој случај не смееме господине Ќуркчиев Собранието да го претвориме во судница. Ако тоа вие го барате, тогаш мислам дека не е во ред. Ако Собранието на Република Македонија ги разгледува сите ревизорски извештаи на кои што подлежат некаде околу 1300 фирми, каде ќе ни биде крајот? Тоа е една работа. Втората работа, да не бегаме од основната  функција на државниот ревизор, а тоа е, ќе повторам откривање на неправилностите во работењето на јавните иснтитуции, давање поддршка за унапредување на управувањето со јавните средства, препораки и нивно следење дали се држат, или не, јавните институции. Податокот дека од вкупниот број препораки 46% се целосно спроведени, 34% се делумно спроведени, или се во тек, а 14% се во надлежност на други субјекти, јасно зборува дека јавните иснтитуции добро ја разбираат позицијата на ревизорите.

Што се однесува до соработката, во секој поглед секој од нас овде како пратеник треба да настојува соработката помеѓу останатите институции и Државниот завод за ревизија да биде на многу високо ниво. Ако Јавното обвинителство ги чува извештаите од ревизорите во фиока по неколку години, тогаш верувајте дека паѓа она што го сработил Државниот завод за ревизија. Затоа мислам дека ќе се сложите и ос нашата констатација дека и ние како ВМРО-ДПМНЕ и како пратеничка група го поддржуваме овој извештај на Државниот завод за ревизија и овие насоки и ние што ги даваме и забелешки и на Комисијата за финансирање и буџет и на другите комисии  одат во добра насока за уште потранспарентна работа за Државниот завод за ревизија. 

Што се однесува, тоа што го спомнавте, тоа е третиот сегмент за  ревизорскито извештај за Министерство за земјоделство, шумарство и водостопанство. И ние ги иамме тие податоци што ги имате и вие. Ќе ви го дадам  извештајот, видете го, ќе се уверите дека од сите препораки што ги има Државниот завод за ревизија дадено спрема Министерство за земјоделство, шумарство и водостопанство, 90% се завршени. Благодарам.

Рафис Алити: Благодарам и јас.

Контра реплика има пратеникот Никола Ќуркчиев, повелете.

Никола Ќукрчиев: Благодарам потпретседателе.

Почитуван колега, жалам што за 50-тина секунди треба да ви одговорам на многу прашања. Прво, велите го почитувате извештајот на Државниот ревизор. Како може да го почитувате кога велите дека тоа не важи за Министерство за земјоделство, шумарство и водостопанство. Како е можно тоа? Прочитајте што напишале тие, прочитајте што пишуваат весниците за тоа, на кого се и како се купуваат вакцини, што прави Министерството за набавка на тие вакцини, со што се се  занимава тоа Министерството, прочитајте што се се случува.  Еве, гледам тука има некој  што ќе биде  можеби засегнат. Во деловите на фактурите на Паркови и зеленило се надевам дека не се преселиле тие во Министерството случајно, или по ист терк се работи. Страшна работа. И не може да имаме две толкувања. Една е вистината и дајте да ја почитуваме. 

Рафис Алити: Реплика има пратеникот Владанка Авировиќ, повелете.

Владанка Авирови: Почитуван колега, кога разговараме за извештај, само една е виситната. Вие ја толкувате различно. Само ќе ви прочитам ревизорски извештаи, бидјеки е предмет на анализа по години и ќе ви кажам дека за разлика од претходните 2004, 2005 и 2006 година каде што има на страна 41 читајте го ревизорскиот извештај за 2005 година ќе биде: невоспоставени системи на интерни контроли, воспоставени интерни контроли ама слабо, или воопшто не функционираат во државните јавни претпријатија и таму каде што се трошат јавните пари. Сакате да ви прочитам за земјоделие? Ќе ви прочитам. На страна 46 не се утврдени системски недоследности и слабости во текот на контролата за 2005 година. Значи, не се утврдени критериуми за распределба на средства. Вие говорите за некои утврдени позиции во сегашнава контрола. ЗАначи, нема критериуми. Вие сте ги распределувале средствата, вака пишува Заводот: стихијно и необјективно одлучување. Па имате, ревизијата констатира во Министерството дека не е донесено законско решение и не е дадена правно системска рамка за водење на земјодлеието. Или, Министерството за утврдување на наведените неправилнсоти ревизиите ќе предложат да се донесат акти за утврдување на критериуми за распределба засновани на утврдена долгорочна политика со дефинирани приоритети. Тоа не сте го утврдиле. Знаете ли која е таа разлика помеѓу вчера и денес. Ние разговараме дали во Република Македонија се променуваат состојбите. Оставете го Паркови и зеленило затоа што не ви оди во прилог. Таму состојбата е повеќе од добра во споредба со вашето владеење каде што вие сте купувале како јавно претпријатие станови и деловни објекти надвор од Законот кој што владее за јавни претпријатија од општо општествен интерес и сте си ги давале на своите претседатели на совети. Разбирате ли што сте правеле? Тоа е утврдено во ревизиските извештаи. Немојте да почнувате со такви работи, ги знам добро приликите и тогаш и сега. Значи, сте си ги земале надвор од Закон, Градот ви ги давал тие станови  и деловни простори надвор од Закон, бидјеки тоа Јавно претпријатие не може да функционира така, надвор од Законот е и сте си ги давале потоа на кредит, замислете на вашиот претседавач на Градот Скопје од СДСМ. И вие сега мене ќе ми зборувате за некој криминал и фактури. Немојте да се обидувате такви работи.

Рафис Алити: Контра реплика има пратеникот Никола Ќуркчиев, повелете.

Никола Ќуркчиев: Почитувана колешке, наместо да читате цитати од 2004 година. Ништо добро нема во извештајот за вас па читате од 2004. Башибозлук  во фактурите на Паркови и зеленило. Утврдил Државниот завод за ревизија. Во државното претпријатие Паркови и зеленило владее виситнски хаос при јавни набавки извршени во 2008 година, што може да се констатира од конечниот извештај на Државниот завод за ревизија, да прочитам, или  ќе погодите кој бил директор тогаш.  Има ли потреба да читам? Ајде погодете од три пати. Вашиот сопруг, па зошто се плашите да го кажете тоа од говорница. Зошто не му кажете на Државниот ревизор дека не  е точно тоа, дека таму се работело. Ви цитирав дел од извештајот на ревизорот.

Рафис Алити: Има збор пратеникот Славица Грковска Лошкова, повелете.

Славица Грковска Лошкова: Почитуван потпретседателе, колешки и коелги пратеници, велат дека пред фактите и боговите молчат. Фактот дека ниту еден пратеник од ВМРО-ДПМНЕ денеска не почувствува потреба да се јави за збор и да ги брани,односно да ги дебатира тезите на Државниот завод за ревизија, туку единствено колешката од Социјалистичката партија, доволно зборува за тоа каква е состојбата во владеењето на ВМРО-ДПМНЕ. Ако зборуваме за фактите, Државниот завод за ревизија и покрај сите пеглања што ги направил, што можел да ги направи во смисла на ублажување на формулации за препорачување на извесни неправилности, сепак дал графикон во кој што се вели дека бројот, или процентот на ненаменско и незаконско користење на средства е многу поголем отколку на средствата кои што се законски потрошени. И вие можете да правите споредби и 10 години наназад ова останува факт дека процентот на незаконски и ненаменски потрошени средства за 2009 година во времето на владеењто на ВМРО-ДПМНЕ се незаконски и ненаменски потрошени.
Сега да одиме понатаму. Има еден дел што се вика јавни набавки. Ние веќе 4 годни сме буквално бомбардирани од рекламни кампањи со кои што Владата сака да не убеди, ВМРО-ДПМНЕ сака да не убеди колку се транспарентни и чесни. Меѓутоа, ако ги имаме во предвид ревизорските извештаи наназад за овие 4 години вклучително и овој, ќе се види дека е тоа само една пропагандна машинерија позади која што се крие една сосема поинаква слика. И се вили: околу ¼ о вкупниот број на констатирани неправилности се однесуваат на извршени набавки на стоки, услуги и работи без да се спроведе постапка за јавна набавка. Ова ли е транспарентната Влада на ВМРО-ДПМНЕ. Ова ли е чесното ВМРО-ДПМНЕ? Да ве потсетам само дека ставката стоки и услуги е една од омилените ставки во Буџетот на ВМРО-ДПМНЕ и за сите ставки може да има криза и намалување, да нема доволно средства, меѓутоа за ставката стоки и услуги, купување на мебел, опрема и машини за тие ставки нема криза за ВМРО-ДПМНЕ. Зошто? Затоа што се вели, 1/4  од вкупниот број на неправилности од набавките се спроведени во делот за стоки и услуги, се спроведени без јавна набавка. Уште повеќе, значително отстапување од законските решенија има и во фазата евалуација предлог за избор на најповолен понудувач и донесување на одлука за избор. Имено, констатирани се недоследности при вршењето на евалуација, неправилна примена на методологијата за бодирање, неправилности при изготвување на ранг листите, предлог за избор на најповолни понудувачи иако не ги исполнуваат во целост бараните критериуми. Ете така ги спроведува јавните набавки и тендерите ВМРО-ДПМНЕ, со нејасна процедура, без исполнување на целосно бараните критериуми исклучиво по партиска директива во зависност од интересот на мала група луѓе во ВМРО-ДПМНЕ и во име на партијата.

Во фазата на склучување на договори се однесуваат 8% од вкупните неправилности и тоа се вели: се склучуваат договори кои не ги содржат замислете основните елементи од тендерската документација и понуда, цена, количина или вредност, како и договори со различни услови од условите дадени на понудите, или тендерската документација со вредност поголема од онаа во одлуката за јавната набавка. Ова е се дефиниција за криминал. И утре кога ќе дојдеме на власт, кога ќе почнеме да повикуваме на одговорност заради тоа што во оваа држава во времето на ВМРО-ДПМНЕ нема кој врз основа на овие наоди на Државниот завод за ревизија да превземе и да покрене одговорност, тогаш ќе велите дека станува збор за партиски реваншизам, без разлика што Државниот завод за ревизија ги констатирал и дефакто обвинил дека некој извршил криминал. Во јавните набавки сакам само да дадам два примера. Кај Универзитетската клиника за радио терапија и онкологија во ставката стоки и услуги како пример за ова што е тука наведено, за набавка на лекови и цитостатици извршена е исплата на фактури по поголеми цени од договорените во износ од 598 илјади денари поради грешка при фактурирањето и истото има влијание на исплата на поголеми расходи по тој основ и можни злоупотреби зборови на Државниот завод за ревизија. Дали сакате да ве потсетам дека болните еден добар период останаа без цитостатици, дали сакате да ве потсетам дека децата останаа без цитостатици само заради неодговорното и несовесното функционирање на Клиниката за радио терапија и онкологија. 

Понатаму, се вели: ревизијата не можеше да изрази мислење за управувањето со залихите на лекови и медицински материјали кај оваа клиника, бидејќи замислете, извршена е кражба на документацијата која е побарана во текот на вршење на ревизијата и се состои од картица за лекови и дневници за дневна евиденција на пациенти. Документот кој што и бил потребен на ревизијата, замислете, наеднаш бил украден. Универзитетската клиника во текот на 2008 година од ставката, други неспомнати договорни услуги извршила уплата, исплата во вкупен износ од 714 илјади на име авторски хонорари за физички лица ангажирани за извршување на работни задачи кои произлегуваат од работниот однос итн.

Во извештајот на овластениот државен ревизор, конечниот извештај во Агенцијата за странски инвестиции се вели дека се исплатени 74 милиони и 740 илјади денари државна помош на странски инвеститор како корисник на технолошка индустриска развојна зона. Од грантовите во вкупен износ од 4 милиони евра два милиони евра наменети се за изградба на објектот кој треба да се исплатат за период од 4 години од 2007 до 2010 година,  а два милиони евра наменети за тренинг на вработените треба да се исплатат за период од  пет години од 2007 до 2011 година. И сега во отсуство на критериуми ревизијата не се увери врз основа на кој критериум е извршен изборот и е склучен договорот со странскиот инвеститор бидејќи со договорот не е прецизирано како да се врши контролата на доделените средства, како за две години да се компензира 50% од бруто платата од кога почнува правото на  компензација и кои докази за реализираните трошоци за тренинг се релевантни поради обуките кои што се наведени дека се извршени. Во Агенцијата за странски инвестиции не е спроведена постапка за јавни набавки во износ од 7 милиони и 340 илјади денари за набавка на авио билети, печатење на рекламни материјали, уредување на штандови за учество на саеми итн. За дизајн и изработка на промотивен телевизиски спот за инвестирање во Македонија за кои се наменети 5 милиони и 472 илјади денари, Агенцијата спровела отворена постапка извршила евалуација, меѓутоа не ја користела методологијата за бодување и го прифатила бодирањето извршено од страна на надворешно стручно лице кое на понудувачот со највисока цена  му доделило повеќе бодови отколку на оној кој понудил најнизок износ. Спроведената постапка на ваков начин предизвикува, од една страна нерационално и неефикасно користење на средствата, а од друга страна неправичен однос кон останатите економски оператори.

И вие тука ми зборувате и за добра економска состојба и за транспарентно и фер и законско работење, а само овие два примери кажуваат дека се случува нешто сосема друго.

Рафис Алити: Благодарам.

Реплика има пратеникот Авировиќ Владанка.

Владанка Авировиќ: Кога денеска вршиме анализа на Годишниот извештај на Државниот завод за ревизија, правиме паралела помеѓу поодделни периоди, дали Македонија оди напред или назад. Во овој ревизорски извештај е констатирано дека Македонија оди напред и дека состојбите се подобруваат.

Неправилно вршите анализа во поглед на јавните набавки. Ќе ви прочитам зошто. Затоа што годишните извештаи на Државниот ревизор за 2004, 2005 па и 2006 година ако сакате, еве на страна 40 за 2005 година ќе ви прочитам - непочитување на одредбите за јавни набавки во претходниот период, да знаете што е тоа системска слабост и како тоа денеска се регулира.

Јас не спорам дека секогаш ќе има работа Државниот завод за ревизија, дека ќе има пропусти, дека ќе има недоследности или злоупотреби. Никаде во светот тоа не запрело. Ама ќе ви кажам, општите недостатоци и пропусти што беа констатирани од Државниот завод за ревизија во поглед на јавните набавки, кај средствата за јавни трошења, кај буџетските корисници се идентични како и во претходниот период, што ќе каже дека се загрижувачки, бидејќи и покрај сите контролни механизми на државата, сепак има и понатаму девијантни појави на мито, корупција и слично. Во огромен број, 62 ревизорски извештаи во износ од 366 милиони се неспроведени постапки за јавни набавки. Не зборуваме за пропуст. Не се спроведува јавна набавка, се купува. Во 19 ревизорски извештаи е констатирано дека не работат буџетските корисници по однос на планот за јавни набавки, не е почитуван, не се водат регистри за јавни набавки, па во 43 имате ревизорски извештаи - недоследно спроведување на пропишаните постапки за јавни набавки. Знаете ли што значи недоследно и несоодветно постапување во јавна набавка. Не зборуваме за случаи како што е во 2009 година. Значи, за една општа масовна појава што за цела наша среќа и за граѓаните на Република Македонија се подобрува. Или на пример во огромен број на ревизорски извештаи е утврдено дека не се води посебна евиденција за набавки од мала вредност што е исто така карактеристика. Па интерни акти за регулирање на начин на набавка во 24 субјекта нема воопшто. И во тоа време голема грандиозна системска слабост на Фондот за здравствено осигурување, еве ќе ви наведам како пример дека се спроведувале групни јавни набавки без склучени договори. Значи масовна појава има, масовна појава, сега нема таква, без склучени јавни договори со здравствените јавни установи и превземените обврски за лекови и медицински материјали што спомнавте, не е обезбедена никаква контрола за нарачките по количина вредност и времетраење. Значи, ова се страна 41, ревизорски извештај за 2005 година. Земете го, прочитајте го. И затоа кога во мојата дискусија кажувам дека треба соодветно да се врши анализа, треба соодветно да се врши анализа, а не да се даваат некои произволни свои заклучоци не базирани на факти. Тоа е разликата. 
Рафис Алити: Благодарам.

Контра реплика има пратеникот Славица Грковска Лошкова.

Славица Грковска Лошкова: Каде што погрешно читате и погрешен начин бирате да ја браните Владата, погрешно гледате. Јас не знам каде видовте дека се смеам, кога читав цело време и воопшто не бев ни свртена на кај вас. Бидејќи имам само 40 секунди, уште еднаш ќе ви потенцирам. Процентот на ненаменско и незаконско користење на средствата за 2009 година е многу поголем отколку останатите. Овој ревизорски извештај претставува фактичка состојба. Фактичката состојба е дека средствата се многу повеќе ненаменски искористени отколку законски.

И на крајот, на страна 46, ако ги погледнете јавните набавки, ќе видите во делот од питата што покажува колку јавни набавки, дали се неспроведени постапки, слабости во фаза, ова, она, нема ниеден дел кој што вика, добро спроведени јавни набавки. 
Рафис Алити: Благодарам.

Има збор пратеникот Аднан Јашари.

Аднан Јашари: Почитуван потпретседателе, почитувани колеги пратеници, почитувана директор на Државниот завод за ревизија.

Искрено ќе ви кажам дека бев во дилема дали да се пријавам за збор. Иако како обично кога имаме на дневен ред такви прашања кои се поврзани со прашања од финансиски карактер, се пријавувам за збор и расправам по истите. Но, во оваа прилика сакам да нагласам тоа што најмногу ме наведе да се пријавам за збор е едно прашање за кое ценам дека, би рекол за мене е многу спорно. 

Како прво, знам дека сите институции, или државни органи вклучувајќи го и Државниот завод за ревизија треба да го спроведе Законот, но и нормално треба да спроведе и други правни акти. Но, во оваа прилика согледувајќи ја страна 6 дојдов до заклучок дека Државниот завод за ревизија не ја спроведува уставната одредба, или не го спроведува највисокиот правен акт, а тоа е Уставот. Не знам дали има и други случаи во Република Македонија кои на овој начин... но,  ценам дека директорката ќе ме разбере за што станува збор. Тоа што можам да го констатирам од овој извештај, иако уште од почеток ќе нагласам дека јас и пратениците на пратеничката група на ДУИ ќе гласаме за овој Годишен извештај. Можам да нагласам дека споредено со другите извештаи на Државниот завод за ревизија на еден начин би рекол дека е малку покомплетен, поцелосен, има многу прашања кои споредено со претходните извештаи се појасни, поконкретни и на некој начин поконцизни. Но, ценам дека и понатаму останува овој државен орган да работи во насока на отстранување на одредени недоречености кои на еден начин се присутни и во овој Годишен извештај. Јас нема да се впуштам во прашања во врска со наводите на овој извештај, затоа што ова е прашање кое бара време за да се расправа за многу прашања, или недоречености. Но, дозволете ми повторно ќе го кажам моето мислење во врска со неколку прашања за кои мислам дека во овој Извештај и идната година истите треба да се отстранат. Како прво, ценам дека неколку прашања презентирани во овој извештај не се комплетирани или на еден начин изготвувачот на овој извештај дава објаснувања и после не знам од кои причини не завршува со тоа што сакал да презентира во овој текст. На пример, станува збор на страна 27, мислам дека некои прашања требаше да се завршат, или да се прецизираат малку појасно од самиот факт што ваквите извештаи според мојата убеденост треба да дадат еден преглед за прашањата кои се презентираат и кои на еден начин се собираата при финансиските извештаи, или на реализација на обврските кои се предвидени со Законот за државна ревизија да бидат појасни. Затоа ова е обврска на оваа државна институција да презентира еден ваков извештај и пред Собранието.

Второ, мислам дека има прашања кои на еден начин иако се во вид на сугестии, мислам дека, би рекол не се во насока на тоа што треба да бидат.

Меѓу другото е утвреден во Секретаријатот за спроведување на Охридскиот рамковен договор во врска со спроведување на потребата од Потпрограма к-5  се препорачува со цел спроведување на буџетските средства да се изврши во законски и правичната и соодветна застапеност да се изврши внатре тоа што се нарекува или што ние го третираме како правилник за систематизација. 

Мислам дека една ваква препорака не држи од самиот факт дека правичната и соодветна застапеност на немнозинските заедници во Република Македонија е уставна обврска и сите закони и правилниците за систематизација, како подзаконски акти во оваа насока, треба непосредно да се усогласат или да се усогласат со Уставот на Република Македонија. Затоа ценам дека една ваква препорака не држи и не и е местото во овој извештај. 

Има и други прашања за кои мислам дека Државниот завод за ревизија или изготвувачот на овој извештај требаше на еден начин, уште еднаш ќе подвлечам да даде попрецизни податоци и наоди затоа што повторно ќе подвлечам ние сме пратеници и на еден начин не можеме  да  ги анализираме овие прашања според документацијата или информации кои сте ги имале  на располагање. Се работи  за едно прашање кое се нагласи. Тоа  е прашањето за препораки и остварување на овие препораки. Видов дека бројот на препораки дадени од државните ревизори е на нивното, според мое мислење, на добро ниво. Но ова е прашање кое мене лично ме интересира тоа е прашањето на постоење на некој друг механизам или постапка на Државниот завод за ревизија во случаи кога препораките од страна на субејкти  како буџетски корисници не се спроведуваат. 

И во оваа насока мислам дека од ова што можам да го увидам на страна 47  во делот во однос на мерките преземени во врска со ревизорските извештаи нема утврдени податоци иако јас сум убеден дека Државниот завод за ревизија треба да има дополнителен механизам за да постапи во овие случаи, ако не нормално ценам дека е празнина и законот треба да се оствари. Но јас ценам дека споредено со другите годишни извештаи на овој државен орган, овој извештај на еден начин е поцелосен иако уште еднаш ќе подвлечам мислам дека треба или може да биде уште поцелосен и со поконкретни наоди и попрецизни. Ви благодарам за вниманието.

Рафис Алити: Благодарам.

Збор има пратеникот Радмила Шеќеринска, повелете.

Радмила Шеќеринска: Благодарам господине потпретседател.

Денешната точка на дневен ред извештајот на Државниот завод за ревизија дава одговор на едно прашање која што во последниве недели често пати се поставува во македонските медиуми, особено од страна на опозицијата, а тоа дали е точен или не е точен митот кој 4 години  го создава ВМРО ДПМНЕ дека формирал Влада која што ќе се води од принципите на чесност и транспарентност. 

Денешниов извештај на Државниот завод за ревизија, чиј што прв човек беше избран од ова парламентарно мнозинство, е дека тој мит е закопан и дека во Македонија веќе не смееме и не можеме да говориме за Влада која сака да работи чесно и транспаретно. 

Еве  две бројки, многу едноставни и многу прецизни што кажуваат дека Владата на Груевски ниту работи чесно, ниту работи согласно законите, а најмалку од се работи транспаретно. Погледнете само колку се вистинити и објективни финансиските извештаи на државните органи на оваа држава. Ни половина. Погледнете  само овде колку наменски  законски ги користат средствата. Ниту 40% од средствата кои што се користат не се потрошени законски и транспаретно. Подобар доказ за ваквото нечесно и нетранспаретно работење на Владата има само уште еден, а тоа е денешнава седница. 

Кога би свртеле сега камерите би покажеле дека парламентарното мнозинство на денешнава седница е неактивно и отсутно, нема ни десет пратеници од ВМРО ДПМНЕ, од коалиционот партнер двајца-тројца. Не денешнава седница на која се дискутира извештај на Државен ревизор немаше ниту еден дискутант пријавен од ВМРО ДПМНЕ. Имаше тек-тук  некој од коалиционите партнери, ниту еден пратеник од ВМРО ДПМНЕ. 

Тоа покажува, прво Владата на Груевски апсолвирано е дека не работи чесно и транспаретно. Новиот податок е веќе дека тоа го знаат и пратениците на ВМРО ДПМНЕ и денеска мудро молчат. Се јавуваат од време на време за реплика, колку да се забележи дека се присутни. 

Меѓутоа сакам да се осврнам на неколку тези кои што јасно се набележано во овој извештај. Ова Собрание не знам колку пати дискутираше за измени и дополнување на Законот за јавни набавки. Секој втор месец ќе ни дадеа нов закон, зошто,  за да јавните набавки биле по правилно распределени и за да народните пари се трошат помудро, понаменски. 

Сакам да побарам да прочитате што пишува на страниците од 40 до некаде 46-47. погледнете 25% од вкупниот број на неправилности се однесуваат на тоа дека набавка се извржува без  да се спроведе постапка. 25% од парите се пуштени така. Една четвртина од неправилностите се токму во сферата каде што најмногу може да се злоупотребат службени пари. 

И сега видете што пишува Државниот завод за ревизија, значително отстапување од законските решенија има и во фазата  на евалуација, во фазата предлог за избор на најповолен понудувач и во фазата донесување на одлука на избор. Па во која фаза нема неправилности јас не знам. Што е друго јавната набавка. Значи ајде што нема јавни набавки таму каде што треба да ги има, туку и таму кога ќе се објават имате грешки  и отстапување од Законот и во евалуација и во изборот и во одлуката  крајна. Си го поставувам прашањето каде нема неправилности. Таков е текстот. Вели дека по правило, речиси се реализираат договори над договорениот износ или вредноста на дополнителните работи го надминува со закон утврдениот лимит. За жал, во извештајот нема проценти, па да знаеме  во колкав број на случаи ваква појава се случува. Вика, недоследности во примена на законот се констатирани при донесување на одлуки за јавни набавки кои или воопшто не се донесуваат или се без задолжителните елементи предмет, количина и износ и извор на средства. Па каква е таа јавна набавка каде што овие елементарни работи не се напишани. Тоа не е јавна набавка, тоа е приватна набавка со јавни пари. Приватна одлука со државни пари и вели вака: присутна е појавата за определени услуги и стоки и понатаму да не се спроведуваат јавни набавки како и склучување на анекси кон основните договори без утврдена процедура. Знаете што е ова? Ова ви е, ако сте распишале јавна набавка, паѓа во вода јавната набавка, затоа што со анексот се се менува. И оној кој наводно бил наводно најдобар понудувач, на крајот излегува најлош понудувач и ги зема парите, а не ја завршува работата како  што треба. Ова се констатациите за најчувствителната област.

За таа област ниту денеска, ниту утре, ниту задутре ВМРО ДПМНЕ нема да има никакво образложение. Слично како кога пред две недели прашавме еден од најголемите корисници на вавките буџети, а тоа е еден од бројните таканаречени скулптори, кој на најлегитимното прашање на што би имал обврска да одговори од министерот за кулртура, преку градоначалникот на Скопје и Центар за тоа колку пари примил, а се државни или општински, тој рече вака – прашајте ја мојата жена, прашајте ја сопруга ми таа ги води финансиите. Па од сопругата ли, од џебот ги платил лавовите?! Замислете прашајте ја сопругата за пари што не ги дал ниту Груевски од својот џеб ниту министерката за култура, ниту некој од ВМРО-ските градноначалници.

Е, со таков подбив  кон јавноста се однесуваат ВМРО – ските или нарачетели или извршители. Го поставувам прашањето дали, на пример, за неправилностите во ревизијата, утврдени во Министерството за транспорт и врски треба да ја прашаме сопругата на Јанакиески? Или за непочитување на законите во Владата треба да ја прашаме сопругата на Груевски? 

Дали, кога ревизорот ќе тропне на Агенцијата за европска мобиолност и за мобилност на млади да праша каде се злоупотребија европските пари и да прашаат како ќе ги надоместиме тие европски пари, дали директорката на Агенцијата ќе и соопшти на директорката Државниот завод за ревизија – одете прашајте го мојот сопруг. Тој сопруг, кој е инаку државен секретар во Секретаријат за европски прашања, препоставувам дека ќе го искористи истото алиби. Па кога ќе дојде државниот ревизор и ќе рече како е можно Секретаријат за европски прашања цела година да нема распишано тендер за ништо, како да се троши буџетот? На жими мајка?! Па ќе го праша тоа легитимно прашање, државниот секретар ќе рече – а, не, не, за ова прашање оди прашај ја мојата сопруга која е директорка во друга институција. Вака ли ќе си играме пинг понг помеѓу мажи и жени, сопрузи, братучеди, браќа, сестри, така ли ќе се трошат државните пари? Е тоа го кажува извештајот дека по се изгледа ова е стандард во однесување на Владата на ВМРО ДПМНЕ.

Сакам да спомнам и еден случај за што говоревме на седница на Собрание, а тоа се јавните набавки кај ДКП–еа. Тогаш поставив прашање за изградбата на неколку ДКП –еа, амбасади што незаконски, сосема спротивно од сите процедури ги спровело Министерството за надворешни работи и различни одговорни лица. Тогаш министерот за надворешни работи рече не, не, не,  не е точно, тоа манипулирате. Со извештајот на државниот ревизор се покажува дека нашите наводи и сомневања беа исправни. И видете што пишува – се утврдија нерегуларности во однос на Законот за јавни набавки бидејќи се прибирале понуди без објавување на оглас. 
И заклучокот што е е многу интересен.  Министерството за надворешни работи ќе побара измени на Законот за јавни набавки за да тие бидат изземени од јавните набавки. Значи ако сега се правеше криминал со три амбасади, одсега па натаму ќе се прави во сите амбасади. Тоа е наравоучението кое за жал го извлекува министерот за надворешни работи. 

Уште една тема за која сакам да укажам е интересно и темата за прибирање на пари. Значи не е само проблем како се трошат парите, интересно е и во оваа држава како се прибират пари во Буџетот и е интересно на пример дека Државниот завод за ревизија констатира нецелосна и ненавремена наплата на неданочниот приход од концесии иако во принцип концесиите се прашање кое неколкупати  го регулиравме со Законот за концесии. Еве што вели, и покрај тоа што Министерството за финансии може да ја следи наплатата на овој надоместок законските обврски во пракса не се применуваат. Знаете кој е еден од крупните концесиониери во оваа држава? Препоставувам дека знаете ама молчите. Тоа е еден од коалиционите партнери на Груевски. И се додека го држат со концесии кој кога сака, кога не сака не ги плаќа, се дотогаш таа коалиција не зборувам за големиот партнер туку за еден од ситните ќе си живее. Меѓутоа Државниот завод за ревизија и ние сме оние кои треба да бараме одговорност, а во меѓувреме овие големи олигарси кои се нарекуваат социјалисти ќе продолжат да ги користат  државните добра и да не плаќаат концесии. Благодарам. 

Рафис Алити: Благодарам. 

Реплика има пратеникот Авировиќ Владанка.

Владанка Авировиќ: Госпоѓо Шекеринска искажавте една голема невистина дека социјалистите не плаќале концесии, тоа е груба лага и невистина и може да се провери. Навистина би сакала да знам од каде ви се тие неточни податоци бидејќи тоа не доликува на една добра анализа, ама тоа е ваш проблем затоа што секогаш ќе има луѓе кои што  сакаат да подметнат некоја груба невистина  и лага и тоа е тоа.
Во поглед на ДКП исто не ги дочитувате работите, вие почнавте да го  читате извештајот на страна 20, ама страна 22, 23 не ги прочитавте,а треба да го прочитате.

Во поглед на извршените контроли на дипломаско конзулраните претставници на крај последната реченица не ја  дочитавте каде што пишува: причините за ваквото исклучување се од  објективна причина поради просторната оддалеченост на ДКП, а исто така не се работи за тоа дека таму ќе настанува криминал во   поглед на пролонгирањето. Тие бараат пролонгирање од 15 дена. И мислам дека тука не треба да оспоруваме затоа што не е во ред таквата работа.

Во поглед на  јавните набавки вие не би требало да зборувате затоа што претходните ревизорски извештаи констатираат дека во Република Македонија сега се носат актите за јавните набавки и Законот за јавни набавки укажува дека, поправо Државниот завод за ревизија со своите ревизии укажуваат дека има зголемено почитување на Законот за јавни набавки, и од тоа не можете да се отргнете. Вие колку сакате можете да разговарате, меѓутоа во поглед дека криминалот се зголемил, дека олигарси постоеле, дека социјалистички олигарси, вакви такви,  мислам дека не сте во право затоа што олигарсите се знае од кого се направени во чија функција тие работат и понатаму тоа останува и тоа е ваша слабост како една од најголемие обпозициони партнери што не сакате објективно да ги разгледате овие извештаи. Така ќе констатирате дека системските слабости кои што во преходниот период беа направени сега се подобруват. Сега и со Законот за внатрешна контрола се воспоставува еден многу поефикасен систем за контрола на трошење на  јавните пари, сакале вие да признаете илине тоа е фактичката состојба и тоа го читаме и од овој ревизирски извештај. Несакајки да упатам едно мислење дека се е мед и млеко и дека во Република Македонија нема да има криминал, а тоа впрочем се кажува и во овој ревизорски извештај, само  што заборавивте да кажете дека се намалува.  Само 12 ревизорски извештаи се предадени во  Јавното обвинителство за разлика од претходниот период каде што тоа беше масовна појава. Така да вашето владеење го завршивте со огромен капитал на криминални дејанија и во 2005 година 110 милиони евра беа незаконски селектирани од Државниот завод за ревизија средства од Буџетот на Република Македонија како трошок. 110 милиони евра.

Рафис Алити: Благодарам.

Контра реплика има пратеникот Шеќеринска Радмила.

Радмила Шекеринска: Не знам дали треба да се реплицира на човек кој тврди дека господинот  Љубисав Иванов Ѕинго не е олигарх. Па ако Ѕинго не е олигарх и богаташ во оваа држава транзиционен, не знам кој е. Не можам да видам некој таков во оваа сала, а малку ги има богами и надвор. Ако неговиот начин на стекнување со такво богатсво не е транзиционен..

Нема потреба да се нервирате госпоѓа Авировиќ, ама нема  потреба да дофрлате. Имавте што да кажете. Значи тоа е проблемот со социјалистите. Секој пат кога ќе се јават да кажат нешто во главата контролниот механизам, транзициски, богаташки,олигарски им реагира и затоа ќе се трудат да наоѓаат точки, запирки, неуспешно е тоа. Знаете колку години поминаа од 2006 госпоѓо која не престанувате да дофрла. Знаете колку години поминаа 4. Колку  треба да поминат 44, за да престанете да говорите, вака беше во 2005. Добивте власт заради тоа. Ја терате четврта година власта заради тоа што наводно сте биле транспарентни и чесни. Митот за чесност урнисан, митот за транспарентност закопан и тоа треба да ги боли малку повеќе и овие од ВМРО-ДПМНЕ  ама вие бидејки лично сте засегнати малку повеќе и поемотивно реагиравте. 
Рафис Алити: Благодарам. 

Реплика има пратеникот пратеникот Мукоски Крсто.

Крсто Мукоски: Благодарам потпретседателе.

Колешке Шекеринска, потикнат од вашата дискусија токму од митот за чесност и транспарентност, наследени стандарди на континуитет во работење и борба против криминалот, јас би сакал ако ми дозолите на два моменти да ви реплицирам. 
Сосема накратко, да не се залажуваме, значи не постои земја на оваа планета каде што целосно има транспарентно, законско, итн, работење. Битно е дали од осамостојување на оваа држава па до денес имаме некаков напредок во работењето и на Државниот завод за ревизија и во трошењето на народните пари. Она што го прочитавте како показатели, не можам сега да ви спорам, кратно ми е времето, меѓутоа евидентно е дека од минатото денес имаме многу потраспарентна работа на Министерството, значи на трошењето на јавните пари. Имаме многу по квалитет и квантитет зголемен обем на работа на Државниот завод за ревизија, зголемен процент на одговори на забелешките од ресорните министерства. 

Меѓутоа, за вторниот момент каде би сакал да задржам поголемо внимание во делот на транспарентност, чесност, итн. Случајно барајќи материјал за оваа седница конкретно за извештајот на Државниот завод за ревизија дојдов до една статија и еден заклучок од Државниот завод за ревизија каде што се спомнува конкретно и вашето име. Односно се кажува дека, ова е статија од 12.12.2005 година кога вие бевте вицепремиер во Владата на  Република Македонија и конкретно се зборува за едно Министерство каде што Државниот завод за ревизија има констатирано бројни неправилности во работењето и дури има индиции за кривична пријава на ресорниот министер. Меѓутоа тука е интересна вашата изјава тогаш и конкретно се кажува дека под плаштот на државна тајна без да се објават јавни набавки, тендери итн, се пристапувало кон изработка на молерски работи, набавка на канцалариски мебел, чистење на пристапни патишта итн,  само да се забошоти Законот за јавни набавки. И тука се спомнува вашето име, вика, вицепремиерот Радмила Шекеринска обидувајќи се да го оправда работењето на ова Министерство вика, цитирам: “во еден дел се работи за одлуки кои меѓудругото и медиумите не тераат и се залагаат да ги носиме. Земете го примерот со Еурокомпозит, Владата  беше под сериозна критика од страна на медиумите што не му овозможија на претпрјатието како што Еурокомпозит да продолжи со работа на тој начин што ќе им даде можност да произведуваат оружје и муниција. Но кога тоа ќе го направи Владата од друга страна е критикувана од Заводот за ревизија.“ Дали со ова не го потикнувавте незаконското работење на одредени институции како вицепремиер, обидувајќи се да ја оправдате работата на еден ваш министер за кој што се констатира дека има бројни неправилности и на крај цитирам ваша изјава: „да не влегуваме во варијанти на големи афери кои денес ќе пукнат, утре ќе паднат во вода, а задутре никој нема да се чувствува одговорен“, вика вицепремиерот. Ова ли се колешке Шекеринска вашите стандарди, континуитет  итн. 

Рафис Алити: Благодарам. 

Контра реплика има пратеникот Радмила Шекеринска, повелете.

Радмила Шекеринска: Ви благодарам за потсетувањето, бидејќи, разликата знаете колкава е голема сега, споредено она што го  правел СДСМ и она што го прави ВМРО-ДПМНЕ? Тогаш СДСМ купувал воена опрема од едно претпријатие кое инаку ќе беше пропаднато и на тој начин спасил работни места и луѓе кои треба да примаат плата. И требало еве, 2005 година поминала, пет години, кој констатирал од вас прекршување на законот. Кој одговарал за тоа. Сега малку ситуацијата е различна. Еурокомпозит колку години го продавате? 4. Успешно? Не. А во меѓувреме знаете од каде се набавуваат панцирите што ги произведуваше Еурокомпозит? Од фирма блиска до власта во Бугарија. Е тоа е разликата во однесувањето помеѓу ВМРО-ДПМНЕ и СДСМ. А бидејќи гледам дека ви дофрла госпоѓата Авировиќ, јас се извинувам, ме корегираа колегите, Ѕинго не е навистина олигарх, Ѕинго е врвен феудалец во Македонија. Олигарх е премногу софистицирана терминологија.

Рафис Алити: Благодарам. 

Збор има пратеникот Тушева Маринела.

Тушева Маринела: Благодарам почитуван потпретседателе. 

Почитувани колеги пратеници, почитувана госпоѓо прв државен ревизор,

Денес на разгледување го имаме извештајот на Државниот завод за ревизија и до колку го прочитаме, до колку ги разгледаме написите во медиумите во изминатиот период, доколку го проанализираме однесувањето на власта, ќе видиме дека единствена интенција на власта и на ВМРО-ДПМНЕ е овие ревизорски извештаи да останат мистерија. Колку потивко, толку подобро, колку помалку анекси, извештаи, информации во ревизорскиот извештај, толку подобро, ако може Парламентот воопшто да не расправа за ревизорскиот извештај. Трагично но вистинито во Република Македонија институциите со невидена леснотија со невидена ноншалантност се однесуваат кон наодите на Државниот ревизор. Ако го знаеме сето ова, тогаш логично  е да се постави прашањето, дали некој сериозно го сфаќа Државниот ревизор кој што обелоденува бројни случаи, бројни скандали во сериозен број министерства, агенции, дирекции и бироа. По тоа како се однесуваат соодветните институции и Владата очигледно е дека Државниот завод за ревизија единствено сериозно го сфаќа опозицијата и граѓаните. Владата и останатите институции кои треба да постапуваат понатаму, очигледно воопшто не се загрижени. Се поставува прашањето дали трошачите на народните пари се плашат и сериозно ги сфаќаат наодите на ревизорот. Исто така и овде одговорот ќе биде не. Како поинаку да се сфати тоа што има огромен број на наоди за лошо менаџирање, незаконски трошење на пари, финансиски опашки кои што понатаму се процесоираат, меѓутоа на крајот сепак остануваат без соодветна завршница. Имавме прилика да ни бидат соопштени сомнителни откритија во некаде околу една третина од македонските министерства. И се разбира знаете и покрај тоа никому ништо не му фали. Ниту политичка, ниту кривична одговорност.  За жал станува се поочигледно дека нашите институции се вртат во круг. Се потврдува тоа дека избегнуваат да се соочат со предметот кој што треба да го завршат, да ги потврдат, или да ги дематнираат наодите на Државниот завод за ревизија. Одговорните институции најчесто одат по линија на помал отпор, односно да се префрли топката во другиот двор. Најчесто да се прогласат себе си за ненадлежни и дека тоа е работа на некоја друга институција.  Најсигурен метод е да се молчи. А што се случува во државите кон чие што друштво ние се стремиме да бидеме дел. Во државите кои имаа малку подолга традиција на демократија, во која што соодветно е воспоставен механизмот на контрола и надзор на тоа како се трошат парите на граѓаните. За вакви извештаи ревизорски во тие држави паѓаат министри, а овде ние не смееме ниту да зборуваме во Парламентот. Очигледно кај нас не е воспоставен системот на одговорност. Власта воопшто не дава отчет ниту за потрошеното, а тоа очиглено е првиот симптом на лошо незаконито и неодговорно владеење. Каква иронија. Пред мене е извештајот од една од првите Комисии за финансирање и буџет во периодот од 2002 до 2006 година кога на чело на оваа Комисија стоел господинот Никола Груевски. На оваа Комисија го разгледувале извештајот на Државниот завод за ревизија во кој што составен дел биле сите пооделни извештаи. Меѓутоа тоа така се прави само кога сте во опозиција, а веќе во следниот период кога доаѓате на власт и сте премиер е тогаш Парламентот не смее да ги разгледува оделните извештаи по оделни институции на Државниот завод за ревизија. Каква иронија и какво лицемерие. Меѓутоа, така е тоа, двојни аршини, еднаш за во опозиција, а друг пат кога сте на власт. И повторно уште еднаш заглушувачка тишина на македонските институции. 

Меѓутоа да се вратам на извештајот. Очигледно е дека Државниот завод за ревизија беше првиот кој што започна со рушење на митот на чесното владеење на ВМРО-ДПМНЕ. Очигледно според зборовите на речиси сите колеги пратеници станува збор за независна институција која што си ја работи својата работа и веројатно во тој дел ќе биде последниот Мохиканец, секако треба да бидеме свесни за притисоците кои што сите кои што и се упатуваат на оваа институција особено ако се земе во предвид разликата помеѓу извештаите на пример за 2007 и овој извештај за 2009 година. Ако земеме во предвид дека сега веќе имаме делумно изменет вокабулар, имаме ублажени формулации. 

Понатаму исто така извештајот  кој што го имаме сега спореден со извештајот за 2007 година е помал, односно недостасуваат повеќе анекси, повеќе додатоци за тоа кои случаи до кои институции се пропратени. Дали станува збор за случаи кои се пратени кај Јавниот обвинител, кај Антикорупциска комисија, која што Антикорупциска комисија гледаме дека е предмет на силна тортура од страна на власта, односно луѓето не можат ни плата да земат бидејќи се разбира имаа воспоставено механизам на притисок кон нив, се знае скратете им ги средствата да немаат ниту плата да земат, извршете им притисок од сите страни и луѓето воопшто нема да бидат во можност да си ја работат својата работа. Во овој извештај велите дека 62% од парите на граѓаните се под сомневање дека се незаконски и ненаменски потрошени. 

Понатаму исто така во овој извештај се вели дека 25% од јавните набавки или една четвртина од вкупните јавни набавки се спроведени без соодветна постапка односно без јавен оглас. 

Понатаму, уште еден интересен дел кој што се однесува на тендерската документација вели,  договорните органи во тендерската документација не секогаш обезбедуваат целосно точи и прецизни информации во врска со начинот на спроведување на постапката односно истата не ги содржи  задолжителните елементи, роковите се покуси од законски предвидените, често се дадени технички карактеристики кои упатуваат на потеклото на производството и тип на производ, истата не содржи критериуми за способност односно задоволување на договор. Се врши измена на техничката документација по прием на понудите. Дали треба уште еден коментар на овој пасос? 

Понатаму, уште една бројка ќе спомнам од овој извештај бидејќи очигледно немам време понатаму, 113 препораки од Државниот завод за ревизија воопшто не биле корегирани и воопшто не биле земени во предвид. Овие бројки, овие квалификации не се ништо друго туку основен показател на карактерот кој што е криминален на владеењето на ВМРО-ДПМНЕ . 

Рафис Алити: Благодарам. 

Реплика има пратеникот Цветковска Соња, повелете.

Соња Цветковска: Благодарам почитуван потпретседателе.

Почитувана колешке Маринела Тушева, вие во историјата и понатаму и за секогаш ќе останете запаметени како лево ориентирана идеологија СДСМ, партија без несоодветна платформа која несоодејствува со духот на времето и несоодејствува со практиките на Европската унија и пошироката светска јавност. Што тоа значи? Вам и на вашите сопартијци, секогаш кога нешто не ви одговара, во овој случај годишниот извештај кој е транспарентен и е многу подобар во тој случај изнесувате податоци лажни несоодветни и читате она што вам ви одговара. Јас сега ве повикувам на страна 22 да прочитате следен извештај односно формулации кои се типични за вас, каде што се вели, цитирам: изразените мислења без резерва во период од 5 години покажуваат позитивен тренд односно од 21,3% за 2004 година на 48,0% за 2008 година што покажува дека за ревидираните субјекти се намалуваат утврдените неправилности во работењето и користењето на јавни средства. Тренд во позитивна насока се јавува и кај мислењето со резерва. Внимавајте колешке, од 25,8% за 2004 година на 18,0% за 2008 година. Овие формулации  ве болат. 

Понатаму, воздржувањето од давање мислење од 10.1% за 2004 година на 2,0% за 2008 година. Тоа е вистината, така работи Владата на ВМРО-ДПМНЕ. И понатаму, внимавајте, доколку имам време, и кај негативните мислења, значи од 42,7% за 2004 година на 32,0% за 2008 година. Значи од наведената структура на изразени мислења во анализираните години произлегува дека во основа кај сите видови мислења има позитивен тренд. Тоа е вистината почитувана колешке, што укажува идни реакции на субјектите и понатаму, ревизорските мислења за усогласеност ве повикувам на страна 23 да видиме со закон и прописи во основа го следат истиот позитивен тренд, итн. Да не должам гледам дека и времето недостасува што е и нормално ограничени сме.

Рафис Алити: Благодарам. 

Контра реплика има пратеникот Тушева Маринела.

Маринела Тушева: Благодарам. 

Ако според вас криминалното однесување на ВМРО-ДПМНЕ е во европски дух тогаш се согласувам со вас, СДСМ нема таква матрица и ние очигледно значи не функционираме во таков европски дух според вас.

Меѓутоа знаете во државите на Европската унија за вакви ревизорски извештаи како на пример во Министерството за труд и социјална политика, правда, надворешни работи, паѓаат министри. И каде се колегите пратеници од ВМРО-ДПМНЕ да ги бранат своите колеги од партијата, очигледно се срамат, се срамат од пералницата за пари во  Министерството за транспорт и врски, се срамат од минипералницата за пари на Унијата на млади сили во Агенцијата за европски образовни програми и мобилност итн. 

И на крај не е во европски дух да сакате да забраните дебата по оделни ревизорски извештаи кога самите вие овде зборувам за Никола Груевски кога бил претседател на Комисија за финансирање и буџет самиот тој ги ставал на дневен ред на разгледување. Благодарам. 

Рафис Алити: Благодарам. 

Збор има пратеникот Иванова Цветанка.

Цветанка Иванова: Благодарам потпретседателе.

За неполна недела дена во Собранието на Република Македонија имаме расправа по две важни точки кои што ги интересираат не само пратениците од опозицијата, туку ги интересира и граѓаните на Република Македонија. Првата точка беше на 01.09. завршната сметка за Буџетот на Република Македонија за 2009 година и денеска Годишнот извештајот на Државниот завод за ревизија. Што е она што е заедничко за овие две точки и зошто се овие две точки толку интересни.
Тоа е заедничко за овие две точки. И зошто се овие две точки толку интересни. Интересни се затоа што преку овие две точки, или преку овие две расправи се гледа владеењето или трошењето на државните, јавните или граѓанските, народните или како сакате пари во Република Македонија. Затоа се интересни овие две теми.

Што е заедничко за овие две теми. И на 1.09., јас го имам го чувам уште тука затоа што беше пред 5-6 дена на распрвата, само еден пратеник, се јави за збор, да го одбрани работењето на Владата во 2009 година преку завршната сметка, еден пратеник од ВМРО ДПМНЕ и ништо повеќе. Сите останати дискутанти беа опозицони пратеници. Денеска, повторно истата слика. Важна точка за трошењето на јавните пари, народните пари, за криминалот на Владата, институциите во врска со начинот на трошењето на пари и повторно само еден пратеник за дискусија од парламентарното мнозинство. И тоа сега не од ВМРО ДПМНЕ, од ВМРО ДПМНЕ, нема ниту еден пратнеик, затоа што не им одговара темата. Затоа што тие бегаат како ѓавол од темјан од овие теми. Не дека се моите колеги нечесни, туку дека навистина нема аргументи да ја одбранат со кој би го одбраниле нечесното работење или криминалното трошење на народните пари од страна на оваа Влада и институциите кои што ги раководи оваа Влада. И тоа е пораката до граѓатените, колеги пратеници.Значи за двете, најважни точки. За двете најважни теми по еден, а на оваа расправа ниту еден. Пораката е јасна. Граѓаните ја примија, граѓаните ја сфатија. Паѓа митот за ВМРО ДПМНЕ и Груевски дека се чесна Влада, паѓа митот преку овие две теми дека работат домаќински, дека одговорно, дека средствата кои што ги собираат од грбот на сиромашните граѓани им се враќа за нивни потреби. Ова не го зборува само вашето однесување, ова не го зборува не го тврди само парламентарната опозиција, ова го тврдат и весниците. Ова не го тврди само Државниот завод за ревизија. Туку го тврдат и медиумите каде што имаме бројни случаи со новинарско истражување, откриени криминални афери, со незаконито трошење на средствата, јавните средства. А таму сеуште не бил Државниот завод за ревизија. 

Уште едно ми се наметна како заклучок од дебативе по ова прашање е, чувството дека Државниот завод за ревизија за кој што досега или досега имаше безрезервна поддршка од страна на опозицијата, до сега јас како координатор на пратеничка група, немам ниту една забелешка слушнато од пратениците од опозицијата за напад врз Државниот завод за ревизија или за сомнеж за нивната независност при вршењето на својата фуниција. Напротив, до сега можевме да констатираме дека Државниот завод за ревизија беше последната независна институција која што грчевито се бори против политизацијата или волјата, желбата да ја политизира оваа власт на господинот Груевски. И мислам дека тоа досега успешно го правеше. Меѓутоа пораките кои што сега ни ги испраќа индиректно или софистицирано, простете можеби нема да бидам во право, ќе покаже иднината, ми зборуваат или ме насочуваат полека да формирам друг заклучок за Државниот завод за ревизија. Прво, дека она што го кажа мојот колега Бучковски, Годишниот извештај, годинашниов и поранешните години, не само по обем, туку и во содржина не е ист. Само погледнете околу соработката. Околу постапувањето на Државниот завод за ревизија по извештаите и соработката со јавниот обвинител. Јас успеав да најдам од минатите години, еве за 2005, 2006 година, поинаков начин на изработка на овој извештај. Прво со видливи табели преку кој што може во сите сфери да се види незаконитото трошење и околу соработката со јавниот обвинител конкретно наведени ситуациите, кога, како е постапено и со одредени ревизорски извештаи. Тука имаме само една сумарна една реченица, со сумарни 12 извештаи од државниот завод испратени до Јавното обвинителство и толку. Ова е првата порака според мене не значи дека сум во право каде што Државниот завод за ревизија полека можеби попушта и втората порака е планот за работа за 2010 каде што според стандардите кои што успеав да ги прочитам, државниот завод за ревизија треба да прави ревизија на институциите каде што во поголем обем ги користат јавните средства. Ние што имаме сега наредната година. Школи, локална самоуправа. И замислите кога ќе го разгледуваме извештајот за 2010 година, за работата, таа година ќе е предизборна година и нормално се ќе е убаво. Затоа што нема да имаме контрола кај ниту едно министерство, туку ќе е пред школи, и пред таа изборна година, нормално, дека се ќе е весело и среќно се ќе е нормално трошење пари, затоа што Државниот завод за ревизија не отишол, според програмата, и тука ми дава за право дека веќе полека и пополека попушта.

Јас овде од оваа говорница ги охрабрувам да си продолжат со работата онака како што досега работеа. Затоа што владите се менуваат, си минуваат. Сите оние нечесни мора да бидат изведени пред лицето на правдата, и ќе бидат изведени, а Државниот завод за ревизија треба достоинствено да си ги работи работите, во интерес на граѓаните на Република Македонија. 

Сега би сакала само малку да кажам, уште една констатација да кажам дека денешнава расправа или извештајот на Државниот завод, потврди дека е оправдано барањето, на опозицијата да се формира комисија за надзор на трошењето на јавните средства. Било оправдано. Ние отстапивме веќе од таа намера, оти очигледно не сакаше ВМРО ДПМНЕ. Било оправдано затоа што не е точно како што тврдевте дека илјадници ревизорски извештаи ќе биле доставувани, затрупувана комисијата за работа. Еве ги 64 извештаи. Од кои сигурно не сите за разгледување на таа комисија. И оправдано било барањето, од кое што сега ние отстапивме ние, а тоа го покажа и начинот на однесување на оваа собраниска дебата. ВМРО ДПМНЕ, освен реплика избра да молчи за годишниот извештај на Државниот завод за ревизија. Зошто? Затоа што имам еден куп констатирани неправилности во контролата на институциите. Ќе почнам од Влада. 57 милиони 781 илјада денари, за маркетинг кампања, зголемување на почита и толеранција меѓу луѓето. И за промоција на значењето на семејството. Прво, непотребно е по мене ова трошење на пари. Плус што е незаконско. Зошто е непотребно. Дали покрај волкава огромна сума на потрошени пари, Никола Груевски може да се пофали дека има зголемена толеранција во Република Македонија. Убиства ни се случуваат во центрите во градовите. Ама за жал во овие убиства е вмешана и Владата на разни врски и тоа со нарко дилери. Каков заклучок треба да извлечеме, нарко дилери - нарко Влада. 

Понатаму, 7 милиони 340 илјади денари за набавка на авиобилети од страна на Агенцијата за странски инвестиции. А се сеќава некој оваа агенција да донесе некој денар во Република Македонија. Да ги врати оваа агенција парите на граѓаните на Република Македонија. Или доволно да ги врати овие незаконито потрошените. Да ги врати директорот на Агенцијата. Или за дизајн, изработка и промотивен телевизиски спот за инвестирање во Македонија, за кои се наменети 5 милиони 427 илјади денари. Е, па луѓе, овие пари се испрани пари бре луѓе. Испрани се по џебовите или по партиските фиоки, односно ковчежиња. Да не зборувам за Министерството за правда.  Дури еве и во еден дневен весник пишува дека Министерството за правда добило ококлу 1,3 милиони евра или над 26%, првично одобрени од Буџет, е сега како го добила плус одобрениот буџет, дали преку ребаланс како не потенцира, и тоа за да платат адвокатски услуги. Тоа значи дека државата е енормно тужена, според овој износ. Зошто е тужена. Затоа што партиски распоредувања, партиски, судски, предмети се случуваат, партиски притисоци инструирано политизација целосно на судството и  нормално, дека треба таму каде што не можат да најдат вентил на притисок, паѓаат пресудите и мора да се плаќа и дури за колку е, за голем износот, не можам сега да го најдам за судски трошоци заради изгубени спорови. И овдека викам, овие средства треба да ги врати министерот за правда или, Груевски. Затоа што дозволил да се водат политички процеси. Затоа што и покрај силнот притисок од страна на власта на судството има судии сеуште кои што сакаат да си се држат до словото на законот и си ја тераат правдата, и дај Боже, ги охрабрувам и што повеќе да им се зголемува бројот, затоа што оваа власт полека но сигурно, се симнува ореолот на оваа власт на чесност.Се симнува ореолот на домаќинско работење, се симнува ореолот за грижа за обичниот граѓанин. Да. Оваа власт се грижи, но само за сопствените интереси. Оваа власт се грижи, но како повеќе пари да извлече од џебовите на граѓаните. 

Рафис Алити:  Благодарам. 

Реплика има пратеникот Мукоски Крсто. 

Крсто Мукоски: Благодарам потпретседателе. 

Колешке Иванова, се согласувам во една работа, имаме податлива тема и денес, и пред недела дена. Кога разговаравме за завршната сметка за 2009 година и мислам дека се обидувате така на еден вешт начин сето тоа да го навртите на ваша страна, условно политички кажано. Значи, да поентирате со тоа што ги пласирате сите членови на вашата парламентарна група, една теза, денес криминал класичен на Владата на Република Македонија, за завршната сметка за 2009 година, нанеменско трошење, исто така криминал. Крадење на народните пари и мислите дека по она народната една невистина 100 пати повторена ќе стане вистина. Јас искрено ве убедувам дека тоа не е така. И од таа гледна точка не гледам зошто забележувате на пратениците од ВМРО ДПМНЕ што не дискутирале по овие теми, мислам дека е доволно и еден дискутант ако говори и ако говори со аргументи и факти, дека може да ја долови вистината, дури понекогаш на реплики и контра реплики, мислам дека за јавноста можеме да бидеме и попродуктивни и да отвориме одредена тема. Затоа јас конкретно еве денес се одлучив да реплицирам и да ви дадам можност за контра реплика. 

Значи, дефинитивно денес говориме за една тема која што исто така е суштинска и важна за граѓаните на Република Македонија, а тоа е годишниот извештај на Државниот завод за ревизија. Преку овој годишен извештај, треба да видиме две работи. Какви се трендовите во Република Македонија, дали одат по нагорна линија, во делот на регуларно и законско работење на институциите, каков е трендот на работењето на Државниот завод за ревизија и дали во одредени сегменти, значи имаме подобрувања во функционирањето на иснтитуциите. 

Говореа доста дискутанти, имаше и реплики итн., во сите показатели се покажува дека и Државниот завод за ревизија, меѓутоа институциите кои што ги трошат парите од буџетот на Република Македонија, одат во нагорна линија, односно по квалитет го подобруваат своето работење. И во делот на намалување на она условно речено незаконско работење, бидејќи не значи незаконско работење и криминал. Вие сте правник и подобро од мене ги знаете работите, понекогаш постојат и процедурални грешки и сметководствени грешки итн. Затоа и законска одредба постои да државниот завод за ревизија до институциите даде препорака за отклонување на грешките во нивното работење. И тука имаме евидентен напредок. Значи, многу од институците, голем процент, одговориле на тие препораки и ги тргнале настрана неправилностите. Јас пред мене ги имам сите извештаи кои вие ги цитиравте. И за Владата на Република Македонија и за Министерството за надворешни работи, и за земјоделие и за здравство. 

Колешке Иванова, вие сте правник и знаете дека ако има криминал, Јавниот обвинител е должен според овие закони што овде владеат во Република Македонија, да покрене кривична постапка. До денес ниедна институција немаме спроведено кривична постапка. Генерално, сите институции се одзвале на повикот на Државниот завод и ги отклониле забелешките. Благодарам. 

Рафис Алити: Благодарам и јас. 

Контра реплика има и пратеникот Иванова Цветанка.

Цветанка Иванова: Благодарам потпретседателе. 

Да, колега Крсто Мукоски ви признаам.Се одлучивте за реплики затоа што навистина не се брани она што не може да одбрани. Голем криминал, потврден од Државниот завод за ревизија. Да. Јавниот обвинител треба да постапува, но тој по се изгледа е под хибернатција. Ќе се свести јавното обвинителство кога некој ддруг ќе дојде на власт и ќе ги отвори сите овие случаи и следно. 

Овој извештај било да се види дали се оди по нагорна линија во заштита или во законското трошење на јавните средства. Колега Крсто Мукоски, ако оваа година со овој извештај се определивте на реплики, до година ќе молчите. Затоа што годинава  уште пострашен е криминалот со трошењето на јавните средства. 

Рафис Алити: Благодарам. 

Реплика има пратеникот Ѓелова, Стојанова Соња. 

Соња Ѓелова Стојанова: Благодарам почитуван потпретседателе.

Јас би и реплицирала на колешката Цветанка, со тоа што ќе и кажам дека СДСМ е доволно долго во парламентот за да се присети на вашата новинарска фабрика, каде што се фабрикуваа наводни афери за криминал почитувана колешке. Ама аферата пукна и се откри дека СДСМ фабрикува новинарски извештаи за криминал, а пратениците од СДСМ тоа го злоупотребија. И го злоупотребуваат. 

Кога го анализиравте извештајот за 2005 година, сами рековте и имавте право дека во сите сфери на Државниот ревизор, констатиран е голем криминал и криминално однесување. Мене не ми е јасно, зошто овој извештај не го прифаќате таков каков што е, а поточно и јансо ми е. Затоа што во овој извештај на страна 15 се гледа дека од дадени препораки во ревизорските изештаи 996 се спроведени 630 препораки. На страна 15 се гледа дека од дадени препораки во ревизорските извештаи 996 се спроведени 630 препораки т.е. 80% од вкупниот број дадени. Така што почитувана колешке кога се анализираат со овој извештај сите министерства, се води сметка и се обрнува внимание и се констатираат интерните акти и се подобруваат контролите на јавните трошења. Вие  не сакате тоа да го признаете почлитувана колешке. Сметам дека извештајот од државната ревизија треба подобро да го прочитате и да го анализирате и ќе видите дека има значително подобрување и одиме кон позитивна насока. Благодарам.
Рафис Алити: Благодарам и јас.

Контра реплика има пратеникот Цветанка Иванова, повелете.

Цветанка Иванова: Благодарам потпретседателе.

Колешке, ние како пратеничка група го прифаќаме ваков каков што е извештајот на Државниот завод за ревизија. И слушнавте во мојата дискусија, ги охрабрувам да продолжат вака како што работеа до сега да работат, да не потклекнуваат  бидејки има елементи кои што укажувата на тоа. Ги охрабрувам затоа што ова време брзо завршува.

И на крјаот, колешке, вие по наредба на менторот Груевски кој што го врши овој криминал со упад амандмански го осакативте и Собранието и Државниот завод за ревизија. Ја избришавте законската одредба за разгледување на извештаите, поединечните извештаи на Државниот завод за ревизија. Од кои побуди го направивте тоа?

Рафис Алити: Благодарам.

Збор има пратеникот Чинговски Томе.

Бидејки пратеникот не е присутен во сала, збор има пратеникот Анастасова Станка.
Станка Анастасова: Почитуван потпретседателе, почитувани колеги пратеници во многу мал број, почитувана  директорке на Државниот завод за ревизија.

Државниот завод за ревизија има тешка и најодговорна задача во поглед на вршењето на контрола на трошењето на јавните средства. Разгледувањето на ревизорските извештаи предизвикува големо внимание во јавноста, како кај обичните граѓани така и кај пратениците од опозицијата, но за жал нема интерес или  многу слаб интерес пројавија колегите од  владеачката коалиција. Мислам дека причината лежи во тоа што тие не сакаат да се соочат со она што го пишува со вистинитоста на овие ревизорски извештаи бидјеки не им одговара она што го работеле нивните партиски високи функционери и не им одговара како ги трошеле народните пари. Бидејки тие до колку овде ги бранат овие ревизирски извештаи односно незаконитото трошење на народните пари ќе треба во сопствената средина, локална средина оние директни гласачи кои што го дале гласот за нив ќе треба да им објаснат што значи тоа констатирано во ревизорски извештаи, а тие треба да го бранат дека е тоа во ред. Затоа мислам дека најголемата причина за што колегите од владеачкото мнозинство не учествуваат во ова дебата, бидјеки не можат да бранат нешто што не се брани.  Ова не го констатираше некој од опозицијата најмалку СДСМ, туку ова се констатации од страна на Државниот завод за ревизија односно на овластените ревизори.

Во Годишниот извештај на Државниот завод за ревизија во однос на вистинитоста и објективноста на финансиските извештаи 51% од мислењата се со резерва и негативно мислење, а во однос на наменското и законско трошење односно користење на средствата 61% од мислењето се исто така со резерва и негативно мислење. Ова значи дека нешто повеќе од половина од Буџетот од финансиските средства на Република Македонија се потрошени несоодветно со одредени неправилности или незаконски. Тоа е нависитна над една милијарда евра. Недомаќинското трошење на народните пари од страна на власта е причина што Собранието ја изгуби можноста да расправа по поединечните извештаи и целта овде е јасна. До колку власта немаше причина да се плаши, до колку работела чесно, немаше да направи Собранието да не расправа по тие поединечни извештаи. Владата има од што да се плаши, работела нечесно и незаконски, а од друга страна се декларира како патриотска Влада. Правата патриотска Влада работи чесно и не треба да кажува колку е патриотски настроена, туку народот сам тоа ќе го почувствува до колку правилно ги троши народните пари. Во Република Македонија е направен чекор назад и се намали политичката контрола од страна на Парламентот врз работата на Владата. Не постои ниту еден Парламентот во Европа каде што не се расправа по нивните органи и тела за ревизорски извештај, а оваа Влада се декларира дека е проевропски ориентирана, но всушност работи спротивно од она што го работат другите парламенти во Европа.

Овој ревизорски извештај за кој расправаме е со нешто поблаги констатации за разлика од претходните. Дали ова значи дека Државниот завод за ревизија ја губи  својата независност. До колку ова се случи би било погубно за државата. Затоа, не треба Државниот завод за ревизија, бидјеки е независна институција, да дозволи да ја изгуби својата самостојност, не треба да подлегне на притисокот кој очигледно власта го врши врз оваа независна институција. Најголем дел од мислењата на ревизорите се  усогласеност на фианнсисктие извештаи со законите се негативни, со резерва или воздржани, атоа кажува незаконско управување со  државните институции од страна на раководните лица на владеачката коалиција. Една четвртина од набавките на стоки и услуги се спроведени без распишан јавеноглас, се реализираат договори над договорените износи, многу често не се почитуваат роковите и т.н. Во Фондот за здравство на пример целосно нема контрола над исплатата на надомест за боледување, лабораториската дејност, лековите на рецепт, понатаму, за пружање на здравствените услуги во јавната здравствена заштита. Тоа значи капитацијата на една приватна здравствена установа може да се намали и до колку се побара образложение зошто е намалена капитацијата според бројот на пациентите и никаде не може да се жали никојод овие лекари, едноставно се креваат раменицит еи не се знае зошто е намалена. Сега гледаме во ревизорскито извештај на Фондот се вели дека таму нависитна е хаотична евиденцијата, па оттаму е и нерпавилната исплата на средствата, некаде може да се исплатат многу повеќе,некаде помалку. Затоа никој не носи одговорност.

Во Министерството за здравство  исто така има голем број на неправилности, медицинската опрема е набавена, за која што долго време се зборува, набавена е на незаконски начин, со огромен број неправилности при спроведување на јавната набавка. Систем за видео надзор исто така, која беше најголемата реформа во здравството е исто така направен на незаконски начин. Услугите за изработка на проектна документација за рекоснтрукција, изградба, надградба и доградба на јавните здравстгвени установи се направениспротивно на Законот за јавни набавки во отворен повик каде што не е побарана гаранција за учество која е задолжителна за набавки над 150 илјади евра. Од друга страна, во договорите за изградба и рекоснтрукција на  јавните здравствени установи нема одредба за доставување на банкарска гаранција, со што  Министерството би се обезбедило во случај на неквалитетно извршување на работите и со банкарската гаранција ќе може да има од каде да ги наплати овие неквалитетно извршени работи, значи ќе може да ја компензира штетата. Затоа сега е неизвесно кој ќе ја плати штетата во поликлиниката Јане Сандански во населба Аеродром во Скопје каде што при реконструкција на покривот се случи поплава, опремата на лекарите концесионери е уништена, но и загубата на работни денови, малтретирањето на медицинскиот персонал и на пациентите кои не можат да ги извршуваат медицинските прегледи,  кој сето тоа ќе го надомести? Сосема е јасно деа и за ова нема никој да одговара, никој  друг не може да биде виновен, можеби ќе биде обвинет дождот, но Владата никако нема да ја превземе одговорноста. Каде и да почне оваа Влада да работи, како што вели посветено, го уништува и она што и до сега и поодамна било направено, но одговорност никој не презема. Благодарам,

Трајко Вељаноски: Благодарам и јас.
Пејковски  Живко има реплика, повелете.

Живко Пејковски: Благодарам.

Ќе реплицирам во неколку сегменти почитувана колешке.

Прво, нема потреба од несоодветно читање ан ревизорскиот извештај, затоа што овие ревизорски извештаи ги има на веб страната и секој може да ги прочита. Кога ревизорите ќе си ја бркаат работата како што ја бркаат работата, тогаш верувајте дека излегуваат и некои други неправилности кои се наоѓале во институциите и пред ова владеење на ВМРО-ДПМНЕ. Ќе ве потсетам на две работи. Пред мене тука е Извештајот на Државниот завод за ревизија во Министерство за одбрана, и во една ставка се кажува во препораките дека навреме не се преземани мерки за наплата на побарувањата од закуп. Сега што е објаснувањето на сето тоа. Ве молам да го проверите. Вкупните ненаплатени побарувања заклучно со 31.12 2008 година изнесуваат 130 милиони денари, од кои 128 милиони денари се однесуваат на периодот до 2006 година. Сите ненаплатени побарувања се отуѓени и поведенис е судски постапки. Меѓутоа за жал поради ненавремено оттуѓување во подолг временски период заклучно со 31.12.2006 година голем дел од побарувањата се застарени или се изгасени правните субјекти должници. Тоа е едната работа.

Бидејки многу милувате да зборувате за здравството и тоа ви е струка, ќе ви прочитам само што покажува ревизорскито Извештај во Агенцијата за стоковни резерви. Сите знаеме дека лековите што се чуваат таму се чуваат и за мирнодопски услови и за време на поплави и за време на војни и ред други работи, меѓутоа, како ги чувал вашиот директор ќе наведам само еден пример. На ден 10.04.2006 година неколку месеци пред парламентарните избори тогашниот директор на Бирото за стоковни резерви незакоснки и спротивно на Договорот за чување и обновување на лекови од стоковните резерви потпишал решение и дозволил на компанијата, не е битно која, ако сакате ќе ви кажам која е компанијата, да изврши незаконски расход на лекови и на стоковните резерви во вредност од околу 4 милиони денари. Или ако сакате посликовито, тоа не бил еден случај, било 7 дена  по парламентарните избори истито тој директор, и во 2005 година. Како се грижеле за здравството посебно за лековите, ќе ви го дадам овој податок да го видите и вие.

Трајко Вељаноски: Благодарам.

Госпоѓа Анастасова Станка има контра реплика, повелете.

Станка Анастасова: Благодарам.

Почитуван колега Пејковски, јас не зборував ништо за Министерство за одбрана, но еве, прифаќам, велите дека таму имало злоупотреба некаква во претходната власт односно кога СДСМ бил на власт. До колку  е тоа вистина, веќе 5-та година сте на власт, имавте време да го процесуирате. Зошто велите дека е застарено. Значи немало ништо, а сега можете да кажете само застарено било. Немате оправдување. До колку имало криминал до сега некој ќе бил зад решетки. Тоа е измислено сга што  го кажавте. Значи немало докажано никаков криминал.

Понатмау за Бирото за стоковни резерви, исто така долго време е поминато, а за овој криминал сега што се случува треба некој да одговара и тоа ќе се случи скоро.

Трајко Вељаноски: Благодарам.

Госпоѓа Бендевска Весна има збор, повелете.

Весна Бендевска: Благодарам.

Госпоѓо државен ревизор, јас се сеќавам кога дебатиравме околу вашиот избвор  за нов државен ревизор овде во Собранието, во рамките на Петтиот парламентарен состав декември месец 2007 година. И знам дека говоревме надолго и нашироко бидјеки  согласно вашата  биографија сметавме дека многу понезависен кандидат треба да работи на многу сериозно работно место државен ревизор со мандат од 9 години. Бевге катапултирани диркетно како еден од најблиските соработници, вашата кариера започна уште од декември 1998 година во кабинетот на тогашниот министер за трговија, господинот  Никола Груевски, кога тој замина во рамките на Владата на Георгиевски на новото работно место министер за финансии го следевте, односно ве понесе со себе. Јас немам намера да дебатирам околу вашиите одлични професионални перофоманси. Сакам да кажам дека дебатиравме околу вашиот избор на место кое претендира и претпсотавува независност и морам да признам кога за прв пат го видовме Извештајот на Државниот завод за ревизија за прв пат потпишан од вас, а се однесува за ревидирана 2007 година и тоа како бевме демантирани. Имавте одличен извештај  особено за завршната сметка за Буџетот за 2007 година. Не запрепастивте. Можам да говорам во свое лично име. Не само што констатиравте  сериозни повреди на правото и законското и начинот на кој законски односно незаконски биле трошени средства од Буџетот. Ви честитав. И тогаш поверував дека навистина кога човек е сериозен професионалец без оглед на своите  претпоставувам условно да кажам работни перфоманси, близина на политичка структура, може и тоа како да биде успешен во своето работење. Јас жалам првиот пак демант на новото мислење за вас стигна со следниот извештај 2008 година, кога ја разгледувавме завршната сметка и кога за исти потполно идентични дефинирани позиции за кои во 2007 година укажувавте на кои закони се прекршени, во 2008 година немавте ниту еден коментар. Кога сега го разгледувам извештајот особено со ваш потпис за завршната сметка за 2009 година, јас сум длабоко  разочарана. 

Ќе започнам  од вашиот тенок и стерилен извештај во кој се обидувате и покрај добрата работа на вашиот тим со кој  сте опкружени и во секој поединечен државен извештај наведувате и тоа како значаен криминал во начинот на трошење на јавните средства, особено во областа на јавни набавки, вие во завршната сметка на Буџетот за 2009 година се обидувате, манипулирајки со зборови и термини да ја подобрите и онака катастрофалната ситуација со Буџетот во Република Македонија.

Колеги од ВМРО-ДПМНЕ криминалот на ВМРО-ДПМНЕ не може веќе да се крие. Евидентиран е, јасен е. Потрошени се над две милијарди евра, за кои ни трага ни глас нема.
За тоа можеме да говориме во секој посебен поединечен извештај за секое министерство потпишано повторно од овластениот државен ревизор. Меѓутоа кога сето тоа се сублимира и се вика завршна сметка на Буџетот а особено кога поднесувате согласно закон извештај пред нас ќе ми дозволите да ве запрашам неколку работи за да го докажам моето тврдење и мојата оправдана сомнеж во вашата сериозна независност која ја имате обезбедено согласно закон, а не согласно нечија политичка волја.

Еве ќе тргнам од страна 15, статистиката. Меѓу другото говори дека сте нашле 1048 наоди во 2009 година. 1048 наоди. Ајде да споредиме со она што го пишувате на страна 21 а се однесува на вашите наоди во кои констатирате наменско и законско работење односно ненаменско и незаконско. Ако 37% сте дале позитивно мислење тогаш математиката вели од 1048, 388 биле позитивни ама затоа пак 335 сте нашле повреди на Законот за државна ревизија, согласно Законот за државна ревизија. Тогаш какви се овие бројки дека сте дале само 12 извештаи до јавно обвинителство и само 15 извештаи до Државна комисија за спречување на корупција. Каде ви се другите, тоа е помалку од 7% негативни извештаи што сте ги нашле. И да ве прашам согласно кој член од законот со кој вие работите за прв пат во 2009 година воведувате категоризација мислење со резерва. Ниту во извештајот за 2007 ниту во извештајот за 2008 немате категоризација мислење со резерва. Што значи мислење со резерва? Позитивно или негативно, неутрално не е бидејќи имате и категорија каде што не давате. Дали терминот мислење со резерва го обезбедувате само да го намалите бројот на негативни извештаи. Убедена сум дека е така. Колегата Бучковски говореше за притисоците кои ги трпите и јас не се соменвам во нив. Ваков криминал не може да биде неоткриен или не забележан од Државниот завод за ревизија. Во секој буџетски корисник особено во Владата, во Министерството за финансии. Вие тоа најдобро го знаете. Ама ќе ми дозволите не може да ви биде оправдување притисокот кон вас и вашето семејство. Па немате само вие семејство госпоѓо Таневска. Мислите дека ние како опозиција не трпиме притисоци. Јас вчера добив најнова кривична пријава од генералниот секретар во Влада Кирил Божиновски, а токму вашиот извештај, Државниот завод за ревизија ќе го користам на суд. Вие сте констатирале неправедни вработувања во Генерален секретаријат на Влада каде што примаат плата од еден субјект, а работат во друг и се пријавени преку Агенција за привремени вработувања. 

Госпоѓо главен државен ревизор не знам дали внимателно слушате, тоа е сеедно. Меѓутоа само едно знам, јас лично бидејќи не се сомневам дека веќе ги штелувате и веќе не говорите чиста вистина онака како што треба, вие немате никој од нас не може да ви прости зошто вие сте доволно согласно закон заштитени. Вие согласно членот 11 од Законот за државна ревизија имате имунитет. Согласно членот 28 имате овластениот државен ревизор не може да бидат повикани за одговорност за дадено мислење во врска со својата работа. Што ви треба повеќе? За каква заштита треба да говориме за да бидете објективни и реални во вашите извештаи. Зошто не постапувате согласно закон и секој наод не сте го дале до Јавно обвинителство. Тоа ќе оди на конто на вашата сериозна професионална компетенција да го извршувате својот мандат кој не случајно согласно закон трае цели девет години. Започнавте добро, не издржавте на притисоците. Се плашам од притисоците од вас направат нова Мирјана Димовска, меѓутоа потполно ве разбирам. Секоја институција што претпоставуваше макар и минимална независност од Владата на Груевски доби скратен буџет за 50-60%, добива закони дека ќе бидат сменети членовите, меѓутоа верувајте во име на интересот на граѓантие на Република Македонија и средствата кои од нивен џеб се слеваат во буџетот морате да најдете сила за да ја оправдате вашата компетенција. Мора многу посериозно и поодговорно да се ставите во одбрана во функција и начинот на кој се трошат јавните пари. Инаку ќе бидете само еден обичен навистина прикривач на страшниот криминал во режија на Никола Груевски и фамилијата.

Трајко Вељаноски: Благодарам.
Господинот Јани Макрадули има збор, повелете.

Тој е последен говорник и потоа ја прекинуваме седницата.

Јани Макрадули: Благодарам претседателе.

Почитуван госпоѓо државен ревизор, гледате дискусиите одат во правец во кој што практично она што е скромно овде напишано да го прифатиме како една реалност кој што за жал во Република Македонија е, а тоа е дека во Македонија царува корупцијата и криминалот. И за жал на граѓаните во Република Македонија не им помага ниту дебатата за 17 век, ниту дебатата за Александар Македонски, ниту за Филип. Граѓаните сакаат да знаат зошто за разлика од сите европски земји во Република Македонија постои Парламент во кој што ревизорските извештаи се табу тема. Зошто добрите пракси кои што постојат во парламентите во Европа, во Македонија за жал, се како страшило за парламентарното мнозинство па се бега од ревизорските извештаи, што ќе рече координаторот на пратеничката група на ВМРО-ДПМНЕ, Силвана Бонева, како ѓавол од темјан. Премиерот Груевски може да ги скрати парите на Државната комисија за спречување на корупција, може и го направи тоа. Настрадале заради Карго, Наумовски и Здравев. Може Државниот завод за ревизија поскромно да напише извештај. Вие догодина наместо кај еден докажан човек кој што злоупотребува народни пари Министерството за транспорт и врски, кој што е од Прилеп, ќе одите во Прилеп на друго место, тоа го кажав и на комисија, во Основното училиште „Рампо Левката“. Ама тоа нема да ги промени работите во Република Македонија. Работите во Република Македонија можат да се променат единствено со промена на власта. Имаме луѓе кои што аздисаа и кои што корупцијата ја сфатија и криминалот како добро утро. И ние можеме да го читаме Извештајот вака, или така, можеме да дебатираме поинаку, но факт е и затоа овој извештај штета што не се гласа извештајот. Баш ме интересира како ќе гласаше ВМРО-ДПМНЕ  ако го гласалвме извештајот. Бидејќи во Извештајот пишува дека во 2009 година незаконски и ненаменски се потрошени 62% од парите на граѓаните. Или што ќе рече една кинеска поговорка, а не Гордана Јанкулоска, една слика, илјада збора. И тоа е фактот. Ние можеме да се навраќаме назад колку сакаме, ама во овој момент имаме Влада која што безмилосно ги троши парите на граѓаните на Република Македонија. Ме интересира и штета што овој извештај не е на дневен ред, затоа што ВМРО-ДПМНЕ ќе требаше да гласа за констатација дека имаме несигурност во наплатата на патарините, ќе гласаше ВМРО-ДПМНЕ за извештај во кој што пишува дека Јавното претпријатие Македонски железници кредитот што го добил и парите што ги доби не ги користи за отплата на кредитот на каматите, туку ги дава за пари. Тука ќе требаше ВМРО-ДПМНЕ  пратениците да се изјаснат за наводите дека не се спроведени скоро 28%, не се спроведени постапки за јавни набавки, а дека по реализацијата на договорите се склучуваат анекси и тука е една од клучните злоупотреби што ја прави оваа Влада. Се знае кој ќе биде победникот и потоа тој со анекс го зголемува за повеќе од 30% надокнадата што ја добива од страна на државните органи. Наплатата ќе се изврши некогаш. Штета што овој извештај не се гласа, затоа што ме интересира како ќе гласаа пратениците од Прилеп каде што се пишува, незаконски се даваат пари на еден Тутунски комбинат на кој што два пати им се чистат долговите од страна на државата. Штета што овој извештај не се гласа, затоа што ќе прочитавме дека јавните претпријатија си поигруваа со средствата што ги добиваат од државата. Баш ме интересира како ќе гласаше ВМРО-ДПМНЕ за констатацијата дека во Министерството за здравство резултатите од извршената ревизија на капиталните расходи покажуваат непознаници. Овде имаме равенки во овој Извештај имаме равенки со повеќе од две непознати. Ме интересира како ќе гласаше ВМРО-ДПМНЕ за констатациите дадени овде дека амбасадите, или се потрошени огромни средства во однос на амбасадите. Затоа денес ниеден од ВМРО-ДПМНЕ не зеде збор, бидејќи треба да гласаат, или да кажат нешто за овој Извештај. И затоа без разлика колку е скромно, тајно направен овој Извештај повторно е основа, може да биде основа за некој што сака да работи. За жал кај нас, Јавниот обвинител е во стечај. Отиде Јавното обвинителство во стечај, добиваше еден Службен весник и тој службен весник веќе не го добива, Државната комисија за спречување на корупција, Владата воведе економски санкции и на тој начин сака да ги уништи.
И затоа овој извештај иако скромен го руши митот и затоа зборуваа повеќе мои колеги за скромноста и чесноста на ВМРО-ДПМНЕ. Само да се погледнат графиконите ќе се види дека оваа Влада нема врска со скромност и чесност, а за жал парламентарното мнозинство станува соучесник со молчење и со ставање на главата во земја за она што се случува во Република Македонија. 

Баш ме инстересира како ќе гласаше ВМРО-ДПМНЕ за овој Извештај ако беше на дневен ред, затоа што тука пишува за злоупотреба во делот на Бирото за стокови резерви, Секретаријатот за спроведување на Рамковен договор, Министерството за одбрана, Министерството за труд и социјала, Министерството за здравство, Министерството за земјоделие итн. Станаа парите на граѓаните прелесно трошливи за оваа Влада. Стана безобразлукот во трошењето на парите на граѓаните прескромни за апетитите на оваа Влада. И затоа во Република Македонија и се случува во овој момент да владее законот како во серијата за Садам Хусеин законот што ќе го напише самиот Садам Хусеин или самиот вожд. И затоа вие без разлика што имате вие извештај со јавен обвинител во стечај, со Државна комисија за спречување на корупција против кој Владата поведе економски санкции, со соучесници од парламентарното мнозинство не можат да се решат работите. Ние можеме да формираме подкомисија на Комисијата за финансирање и буџет и тоа подкомисија од кој еден член да биде Владанка Авировиќ. И тоа нема да ги реши работите. На Македонија за да се решат работите и треба промена на власт. Затоа ми е жал мене што обидите за скромно толкување на криминалот на оваа Влада се спакувани во еден добар формат отпечатени во боја, онака убаво ама за жал овде зборува за пари што се трошат  на граѓаните на Република Македонија. 62% од парите од 2009 година се незаконски и ненаменски потрошени. Тоа пратениците од ВМРО-ДПМНЕ денеска се обидоа да го бранат со молчење јас се надевам дека јавниот обвинител ќе излезе од стечај и работите во Република Македонија ќе се променат иако повеќе верувам дека работите во оваа држава ќе се променат со промена на оваа корумпирана и криминална власт. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор...

Вие барате реплика?

(Се обраќа на директорот на Државниот завод за ревизија)

Добро, ве молам со оглед на  други активности што ги имаме, ја прекинувам седницата.

Дополнително ќе биде закажано продолжението на оваа седница. 

Претходно колеги пратеници, дозволете во мое и ваше има на сите граѓани на Република Македонија да им го честитам утрешниот државен празник 8-ми септември Ден на независноста.

Истовремено дозволете во мое и ваше име на сите граѓаните на Република Македонија да им го честитам престојниот празник Рамазан Бајрам. 

Ви благодарам, ја прекинувам оваа седница накнадно ќе биде закажано продолжението на оваа седница.

(Седницата прекина во 17,50 часот)

